
1) ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐃᓚᒋᔭᐅᔪᑦ ᑐᓐᓂᖅᑯᓯᐊᑦ  
(ᒪᓕᒃᑕᐅᓗᑎᒃ ᒪᓕᒐᕋᓛᖅ 4.3, 4.4 ᐊᒻᒪᓗ 4.5)   
 
1. ᑐᒃᓯᕋᕐᓂᒃᑯᑦ ᑕᑕᑎᕆᐊᓕᒃᑯᑦ ᑐᓂᔭᐅᔪᒥᑦ ᔫᓂᐊᓐ ᓯᕗᓕᖅᑎᓂᑦ ᓄᓇᓕᖕᓂ ᔫᓂᐊᓐ-
ᖑᔪᓂᑦ ᔫᓂᐊᓐᒧᑦ, ᐱᒋᐊᕈᑕᐅᔪᒥᓪᓘᓐᓃᑦ ᔫᓂᐊᓐ ᓯᕗᓕᖅᑎᖏᓐᓄᑦ, ᓂᕈᐊᒐᕐᓴᓕᐊᓄᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᒧᑦ, ᐃᓚᒋᔭᐅᓚᐅᑲᒃᑐᒧᑦ, ᐊᒻᒪᓗ 



ᐃᓅᓯᓕᒫᒧᑦ ᐃᓚᒋᔭᐅᔪᓄᑦ ᐱᓕᕆᐊᖑᓂᐊᖅᐳᑦ ᐊᔾᔨᒌᙱᑦᑐᓂᑦ ᑐᒃᓯᕋᕈᑎᓂᑦ 
ᑕᑕᑎᕆᐊᓕᖕᓂ ᐊᑐᓂ ᓂᕈᐊᒐᒃᓴᐅᓂᕐᒧᑦ. 
 
2. ᑐᒃᓯᕋᐅᑎᓕᒫᑦ ᑕᑕᑎᖅᓯᒪᔪᑦ ᑐᓂᔭᐅᓂᐊᖅᐳᑦ ᐱᓕᕆᓯᒋᐊᖅᑎᖏᑕ ᐃᓚᒋᔭᐅᔪᑦ 
ᑲᑎᒪᔨᕋᓛᓄᑦ ᓴᓇᓂᕐᒧᑦ ᖃᓄᖅᑑᕈᑕᐅᓂᐊᕐᓂᖏᓐᓂ ᓯᕗᓕᖅᑎᓄᑦ. 
 
3. ᐊᑯᓂᐅᔪᒃᑯᑦ ᐃᖅᑲᓇᐃᔭᕐᓂᐅᔪᒥ ᐃᓕᓴᖅᓯᓂᕐᒥᑦ ᑐᓐᓂᖅᑯᓯᐊᓲᑦ ᐃᖏᕐᕋᐃᓐᓇᖅᑐᒥ 
ᐃᖅᑲᓇᐃᔭᕐᓂᕐᒧᑦ ᐊᕐᕌᒍᓄᑦ ᑕᓪᓕᒪᓄᑦ (5), ᖁᓕᑦ (10), 15 (15), 20 (20) ᐊᒻᒪᓗ 25 (25) 
ᐊᕐᕌᒍᓄᑦ, ᓇᓗᓇᐃᖅᑕᐅᓂᐊᖅᐳᑦ ᒪᓕᓚᐅᖅᑎᓪᓗᒍ ᐊᕐᕌᒍᑕᒫᒥ ᕿᒥᕐᕈᓂᐅᔪᒥᑦ 
ᐃᓚᒋᔭᐅᔪᓂᑦ ᑎᑎᕋᖅᓯᒪᓂᖏᑎᒍᑦ ᑎᓯᐱᕆ 31st ᐊᕐᕌᒍᑕᒫᑦ ᐱᓕᕆᓯᒋᐊᖅᑎᖏᑕ ᐃᓚᒋᔭᐅᔪᑦ 
ᑲᑎᒪᔨᕋᓛᖏᓐᓂᑦ ᓴᓇᓂᕐᒧᑦ ᖃᓄᖅᑑᕈᑕᐅᓂᐊᕐᓂᖏᓐᓂ ᓯᕗᓕᖅᑎᓄᑦ. 
 
4. ᐃᓱᒪᓕᐊᖑᔪᓕᒫᑦ, ᖃᓄᐃᑦᑐᓕᒫᓂᑦ, ᐱᖃᕆᐊᖃᖅᐳᖅ ᓇᑉᐹᓪᓗᐊᖓᑕ ᐅᖓᑖᓂ 
ᐅᓄᕐᓂᖏᓐᓂ ᓂᕈᐊᕈᑕᐅᓂᖓᓂ ᔫᓂᐊᓐ ᓯᕗᓕᖅᑎᖏᓐᓂᑦ ᑲᑎᑦᑐᓂ ᑲᑎᒪᓂᐅᔪᒥ, ᐊᒻᒪᓗ 
ᓂᕈᐊᕐᓗᑎᒃ ᑲᙳᓇᖅᑎᑕᐅᔪᒥᑦ. 
 
2) ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ ᐃᓚᒋᔭᐅᔪᑦ ᑐᓐᓂᖅᑯᓯᐊᑦ  
(ᒪᓕᒃᑕᐅᓗᑎᒃ ᒪᓕᒐᕋᓛᖅ 4.6) 
 
a) ᑐᒃᓯᕋᕐᓂᒃᑯᑦ ᑕᑕᑎᕆᐊᓕᒃᑯᑦ ᑐᓂᔭᐅᔪᒥᑦ ᔫᓂᐊᓐ ᓯᕗᓕᖅᑎᓂᑦ ᓄᓇᓕᖕᓂ ᔫᓂᐊᓐ-
ᖑᔪᓂᑦ ᔫᓂᐊᓐᒧᑦ, ᐱᒋᐊᕈᑕᐅᔪᒥᓪᓘᓐᓃᑦ ᔫᓂᐊᓐ ᓯᕗᓕᖅᑎᖏᓐᓄᑦ, ᓂᕈᐊᒐᕐᓴᓕᐊᓄᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᒧᑦ, ᐃᓚᒋᔭᐅᓚᐅᑲᒃᑐᒧᑦ, ᐊᒻᒪᓗ 
ᐃᓅᓯᓕᒫᒧᑦ ᐃᓚᒋᔭᐅᔪᓄᑦ ᐱᓕᕆᐊᖑᓂᐊᖅᐳᑦ ᐊᔾᔨᒌᙱᑦᑐᓂᑦ ᑐᒃᓯᕋᕈᑎᓂᑦ 
ᑕᑕᑎᕆᐊᓕᖕᓂ ᐊᑐᓂ ᓂᕈᐊᒐᒃᓴᐅᓂᕐᒧᑦ. 
 
b) ᐃᓚᒋᔭᐅᔪᖅ ᓂᕈᐊᒐᒃᓴᙳᖅᑎᑕᐅᔪᖅ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᕐᒧᑦ 
ᑲᑐᔾᔨᖃᑎᒌᖏᓐᓄᑦ ᑲᓇᑕᒥ ᐃᓚᒋᔭᐅᔪᒧᑦ, ᐃᓚᒋᔭᐅᓚᐅᑲᒃᑐᒧᑦ, ᐊᒻᒪᓗ ᐃᓅᓯᓕᒫᒧᑦ 
ᐃᓚᒋᔭᐅᔪᓄᑦ ᐃᓚᒋᔭᐅᔭᕆᐊᖃᖅᐳᖅ ᐱᓕᕆᓯᒪᑦᑎᐊᖅᓯᒪᓗᓂ ᔫᓂᐊᓐᑯᓐᓄᑦ. 
 
c) ᑐᒃᓯᕋᐅᑎᓕᒫᑦ ᑕᑕᑎᖅᓯᒪᔪᑦ ᑐᓂᔭᐅᓂᐊᖅᐳᑦ ᐱᓕᕆᓯᒋᐊᖅᑎᖏᑕ ᐃᓚᒋᔭᐅᔪᑦ 
ᑲᑎᒪᔨᕋᓛᓄᑦ ᓴᓇᓂᕐᒧᑦ ᖃᓄᖅᑑᕈᑕᐅᓂᐊᕐᓂᖏᓐᓂ ᓯᕗᓕᖅᑎᓄᑦ.. 
 
d) ᐃᓱᒪᓕᐊᖑᔪᓕᒫᑦ, ᖃᓄᐃᑦᑐᓕᒫᓂᑦ, ᐱᖃᕆᐊᖃᖅᐳᖅ ᓇᑉᐹᓪᓗᐊᖓᑕ ᐅᖓᑖᓂ 
ᐅᓄᕐᓂᖏᓐᓂ ᓂᕈᐊᕈᑕᐅᓂᖓᓂ ᔫᓂᐊᓐ ᓯᕗᓕᖅᑎᖏᓐᓂᑦ ᑲᑎᑦᑐᓂ ᑲᑎᒪᓂᐅᔪᒥ, ᐊᒻᒪᓗ 
ᓂᕈᐊᕐᓗᑎᒃ ᑲᙳᓇᖅᑎᑕᐅᔪᒥᑦ ᑐᓂᔭᐅᓗᓂ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᕐᒧᑦ 
ᑲᑐᔾᔨᖃᑎᒌᖏᓐᓄᑦ ᑲᓇᑕᒥ ᓇᓚᐅᑦᑎᔪᒥᑦ ᑐᒃᓯᕋᐅᑎᓂᑦ ᑕᑕᑎᕆᐊᓕᖕᓂᑦ ᐊᒻᒪᓗ ᒪᓕᒡᓗᓂ 
ᑐᓂᓯᓂᕐᒧᑦ ᐃᓱᓕᕝᕕᖓᓂ ᓴᖅᑭᑕᐅᓯᒪᔪᓂᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᕐᒧᑦ 
ᑲᑐᔾᔨᖃᑎᒌᖏᓐᓄᑦ ᑲᓇᑕᒥ. 



3) ᐱᓕᕆᓯᒋᐊᖅᑎᖏᑕ ᓯᕗᓕᖅᑏᑦ ᑲᑎᒪᔨᕋᓛᑦ:   

(ᒪᓕᒃᑕᐅᓗᑎᒃ ᒪᓕᒐᕋᓛᖅ 9.9 ᐊᒻᒪᓗ 9.10) 
 
ᐊᖏᖅᑕᐅᓂᖓᓂ ᔫᓂᐊᓐ ᓯᕗᓕᖅᑎᓄᑦ, ᐱᓕᕆᓯᒋᐊᖅᑎᖏᑕ ᓯᕗᓕᖅᑎᓄᑦ ᑲᑎᒪᔨᕋᓛᖏᑦ 
ᓴᖅᑭᑎᑦᑎᔪᓐᓇᖅᐳᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᑲᑎᒪᔨᕋᓛᓂᑦ ᐃᓚᓕᖕᓂ 
ᐃᓚᒋᔭᐅᔪᓂᙶᖅᑐᓂᑦ ᐱᓪᔪᑎᓕᖕᒥᑦ ᑲᑎᖅᓱᐃᓂᕐᒧᑦ ᐅᖃᐅᓯᒃᓴᓂ ᑐᓂᓯᓂᕐᒧᓪᓘᓐᓃᑦ 
ᐱᓕᕆᔾᔪᔾᔨᓂᕐᒥᑦ ᑐᕌᖓᔪᓄᑦ ᑕᐃᑲᙵᑦ ᐊᒻᒪᓗ ᐅᑎᒧᑦ ᐃᓚᒋᔭᐅᔪᓄᑦ ᐱᔭᕆᐊᖃᕐᓂᖏᓐᓂ. 

3.1)  ᐊᐅᓚᑦᑎᕕᖕᒥᑦ ᑲᑎᒪᔨᕋᓛᑦ 
 
ᐊᐅᓚᑦᑎᕕᖕᒥᑦ ᑲᑎᒪᔨᕋᓛᑦ ᐃᓚᖃᖅᐳᑦ ᐊᖓᔪᖅᑳᒥᑦ ᐃᒃᓯᕙᐅᑕᕆᔭᐅᓪᓗᓂ ᐊᒻᒪᓗ 
ᑎᑭᑦᑐᓄᑦ ᐱᖓᓱᓂ (3) ᓯᕗᓕᖅᑎᓂᑦ ᐃᓚᒋᔭᐅᔪᓂᑦ ᓇᓗᓇᐃᔭᐃᓂᐊᖅᐳᑦ: 

a) ᐊᐅᓚᑦᑎᓂᕐᒧᑦ ᐊᑲᐅᙱᓕᐅᕈᑕᐅᔪᑦ ᐱᔾᔪᑎᓖᑦ ᑐᓂᓯᓂᕐᒧᑦ ᐃᖅᑲᓇᐃᔭᖅᑎᓄᑦ 
ᐃᑲᔪᖅᓱᐃᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᑎᑎᕋᕐᕕᖕᒧᑦ ᐊᒻᒪᓗ ᐋᔩᖃᑎᖃᕐᓂᕐᒧᑦ ᐱᓕᕆᔾᔪᑎᓂᑦ 
ᑲᑎᒪᔨᕋᓛᓄᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᒋᔭᐅᔪᓄᑦ ᐱᓕᕆᐊᒃᓴᓄᑦ ᓴᖅᑭᑎᑕᐅᔪᓄᑦ 
ᓯᕗᓕᖅᑎᓄᑦ, ᓄᓇᓕᖕᓂ ᔫᓂᐊᓐ-ᖑᔪᑦ, ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ-ᖑᔪᑦ 
ᐊᒻᒪᓗ/ᐅᕝᕙᓘᓐᓃᑦ ᐃᓚᒋᔭᐅᔪᑦ ᕿᒥᕐᕈᔭᐅᓗᑎᒃ ᐊᒻᒪᓗ ᐱᓕᕆᐊᖑᓗᑎᒃ ᑲᑎᒪᔨᕋᓛᓄᑦ.  
ᐃᓱᒪᓕᐊᖑᔪᑦ ᐱᔭᐅᔪᑦ ᑲᑎᒪᔨᕋᓛᓂᑦ ᐅᖃᐅᓯᐅᓂᐊᖅᐳᑦ ᐊᒻᒪᓗ ᖃᓄᖅᑑᕈᑎᒃᓴᓂ 
ᐱᑕᖃᑐᐊᕈᓂ ᔫᓂᐊᓐ ᓯᕗᓕᖅᑎᓄᑦ ᑲᑎᒪᓂᐅᔪᓂ; 
 
b) ᑮᓇᐅᔭᐃᑦ ᐊᑐᖅᑐᒃᓴᑦ ᓴᖅᑭᑎᑕᐅᔪᑦ ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᐃᑦ ᐊᑐᖅᑐᒃᓴᑦ 
ᐋᖅᑭᒋᐊᕈᑎᑦ, ᐊᒻᒪᓗ ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᓯᐅᔪᑦ ᐊᐅᓚᑦᑎᔪᓂᑦ ᑮᓇᐅᔭᐃᑦ 
ᐊᑐᖅᑐᒃᓴᓄᑦ ᐊᑭᓕᐅᑕᐅᔪᑦ (ᓲᕐᓗ, ᑎᑎᕋᕐᕕᖕᓄᑦ, ᑲᑎᒪᕕᖕᓄᑦ, ᐱᓕᕆᔾᔪᑎᓄᑦ, 
ᐱᓕᕆᔾᔪᔾᔨᓂᕐᒧᑦ ᐊᒻᒪᓗ ᓱᓇᒃᑯᑖᖏᓐᓂ, ᐊᓯᖏᓪᓗ) ᐱᕙᓪᓕᐊᑎᑕᐅᓗᑎᒃ, ᐊᒻᒪᓗ 
ᖃᓄᖅᑑᕈᑎᒃᓴᓕᐅᕐᓗᑎᒃ ᔫᓂᐊᓐ ᓯᕗᓕᖅᑎᖏᓐᓄᑦ ᑲᑎᒪᓂᕐᓄᑦ ᑐᓂᔭᐅᓂᐊᕐᓗᑎᒃ 
ᐱᓕᕆᓯᒋᐊᖅᑎᖏᑕ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᖏᖅᑕᐅᕌᓂᒃᑯᑎᒃ ᓯᕗᓕᖅᑎᓄᑦ.  
 
c) ᐊᓯᖏᓐᓂ ᐱᔭᒃᓴᓂᑦ ᑎᓕᔭᐅᓯᒪᔪᓂ ᓯᕗᓕᖅᑎᓄᑦ. 
 
3.2)  ᑮᓇᐅᔭᓕᕆᓂᕐᒧᑦᑲᑎᒪᔨᕋᓛᑦ  
 
ᑮᓇᐅᔭᓕᕆᓂᕐᒧᑦᑲᑎᒪᔨᕋᓛᑦ ᐃᓚᖃᖅᐳᑦ ᑮᓇᐅᔭᓕᕆᔨᒥ ᐃᒃᓯᕙᐅᑕᐅᓪᓗᓂ ᐊᒻᒪᓗ 
ᑎᑭᑦᑐᓄᑦ ᐱᖓᓱᓂᑦ (3) ᓯᕗᓕᖅᑎᓂᑦ ᐃᓚᒋᔭᐅᔪᓂᑦ ᓇᓗᓇᐃᔭᐃᓂᐊᖅᐳᑦ: 
 
a) ᑮᓇᐅᔭᓕᒫᑦ ᐊᑭᓕᒐᒃᓴᐅᔪᑦ ᑕᒪᑐᒧᖓ ᔫᓂᐊᓐᒧᑦ ᑲᑎᖅᓱᖅᑕᐅᓗᑎᒃ ᐊᒻᒪᓗ ᐃᓕᔭᐅᓗᑎᒃ 
ᑮᓇᐅᔭᓕᕆᕕᖕᒧᑦ ᓇᓗᓇᐃᖅᑕᐅᓯᒪᔪᒥ ᑮᓇᐅᔭᖏᓐᓄᑦ ᑕᒪᑐᒧᖓ ᔫᓂᐊᓐᒧᑦ ᐊᒻᒪᓗ 
ᑎᑎᕋᖅᑕᐅᑦᑎᐊᕐᓂᖏᓐᓂ ᐱᓯᒪᓗᑎᒃ ᐱᓕᕆᐊᖑᕙᓪᓕᐊᔪᓂᑦ; 
 



b) ᑕᒪᕐᒥᒃ ᑮᓇᐅᔭᖃᖅᑎᑕᐅᔪᓄᑦ ᐊᑭᓕᒐᒃᓴᐃᑦ ᔫᓂᐊᓐᒧᑦ ᐊᑭᓖᑦᑎᐊᖅᐸᒡᓗᑎᒃ ᐊᑭᓕᒃᓴᒥᓂᑦ 
ᐊᑐᖅᑕᐅᑦᑎᐊᖅᐸᒡᓗᑎᒃ ᐊᒻᒪᓗ ᑎᑎᕋᖅᑕᐅᑦᑎᐊᖅᐸᒡᓗᑎᒃ ᐱᓕᕆᐊᕆᔭᐅᔪᓕᒫᖑᔪᓂᑦ; 
 
c) ᑕᒪᕐᒥᒃ ᓄᓇᓕᖕᓂ ᔫᓂᐊᓐ-ᖑᔪᑦ ᐊᒻᒪᓗ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᓄᑦ 
ᑲᑎᒪᔾᔪᑎᕕᓂᖏᓐᓂ ᐊᒻᒪᓗ ᑮᓇᐅᔭᓄᑦ ᐅᓂᒃᑳᓕᐊᖑᔪᓂ ᑲᑎᖅᓱᖅᑕᐅᓗᑎᒃ ᐊᒻᒪᓗ 
ᕿᒥᕐᕈᔭᐅᓗᑎᒃ ᑎᓴᒪᐃᖅᓱᖅᑕᐅᓗᑎᒃ ᐊᕐᕌᒍᒥ ᐊᒻᒪᓗ ᐱᔭᕆᐊᓖᑦ ᖃᓄᖅᑑᕈᑕᐅᖁᔭᐅᔪᓂᑦ 
ᐱᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ ᓇᓗᓇᐃᖅᑕᐅᔪᓂᑦ ᔫᓂᐊᓐ ᓯᕗᓕᖅᑎᓄᑦ 
ᑲᑎᒪᓂᐅᔪᓂᑦ; 
 
d) ᐊᑐᐊᒐᑦ ᐊᒻᒪᓗ ᐱᓕᕆᔾᔪᓰᑦ ᐱᕙᔾᓕᐊᑎᑕᐅᕗᑦ ᑲᑎᖅᓱᐃᓂᕐᒧᑦ, ᕿᒥᕐᕈᓂᕐᒧᑦ ᐊᒻᒪᓗ 
ᑲᑎᖅᓱᐃᓂᕐᒧᑦ ᑮᓇᐅᔭᓄᑦ ᐊᑐᖅᑐᒃᓴᓂᑦ ᓴᖅᑭᑎᑦᑎᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᐃᑦ 
ᐊᑐᖅᑐᒃᓴᑦ ᐋᖅᑭᒋᐊᕈᑕᐅᔪᑦ, ᓇᓗᓇᐃᖅᓯᓂᕐᒧᑦ ᐱᕋᔭᔾᔭᐃᒃᑯᑎᓂᑦ ᓇᓗᓇᐃᖅᓯᓇᓱᐊᕐᓂᕐᒧᑦ 
ᐱᔭᕆᐊᓕᖕᓂᑦ, ᐱᕈᖅᓴᐃᓂᕐᒧᑦ ᐸᕐᓇᒍᑎᓂᑦ, ᐊᒻᒪᓗ ᐊᓯᖏᓐᓂ ᑮᓇᐅᔭᓕᕆᓂᐅᔪᓂᑦ 
ᐱᓕᕆᐊᖑᔪᓂᑦ ᐊᒻᒪᓗ ᖃᓄᖅᑑᕈᑎᒃᓴᓂ ᓴᓇᓗᑎᒃ ᔫᓂᐊᓐ ᓯᕗᓕᖅᑎᓄᑦ ᑲᑎᒪᓂᕐᓄᑦ;  
 
e) ᐅᓂᒃᑳᖅᓯᒪᑦᑎᐊᖅᑐᒥ ᐊᕐᕌᒍᒧᑦ-ᑎᑭᑦᑐᒧᑦ ᑮᓇᐅᔭᐃᑦ ᖃᓄᐃᓕᖓᓕᕐᓂᖓᓂ 
ᐅᓂᒃᑳᓕᐊᖑᔪᒥᑦ ᔫᓂᐊᓐᑯᓐᓄᑦ ᐸᕐᓇᒃᑕᐅᓗᓂ ᐊᑐᓂᓄᑦ ᓯᕗᓕᖅᑏᑦ ᑲᑎᒪᓂᐅᔪᓂᑦ ᐊᒻᒪᓗ 
ᐱᔭᕆᐊᓖᑦ ᖃᓄᖅᑑᕈᑕᐅᖁᔭᐅᔪᑦ ᐱᓕᕆᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐊᑲᐅᙱᓕᐅᕈᑕᐅᔪᑦ ᓇᓗᓇᐃᖅᑕᐅᔪᓂ ᐸᕐᓇᒃᑕᐅᓂᖏᓐᓂ ᔫᓂᐊᓐ ᓯᕗᓕᖅᑎᓄᑦ 
ᑲᑎᒪᓂᕐᓄᑦ; 
 
f) ᐅᓂᒃᑳᖅᓯᒪᑦᑎᐊᖅᑐᒥ ᑮᓇᐅᔭᐃᑦ ᐊᑐᕐᓂᕕᓂᖏᓐᓂ ᖃᐅᔨᓴᖅᑕᐅᓂᖏᓐᓂ ᐅᓂᒃᑳᓕᐊᒥᑦ 
ᑮᓇᐅᔭᓄᑦ ᐃᓯᖅᐸᓪᓕᐊᔪᓄᑦ ᐊᒻᒪᓗ ᐊᑭᓕᐅᑕᐅᔪᓄᑦ ᐊᕐᕌᒍᑕᒫᒧᑦ ᑭᒃᑯᑐᐃᓐᓇᕐᓄᑦ 
ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᑲᓇᑕᒥ; 
 
g) ᐅᓂᒃᑳᖅᓯᒪᑦᑎᐊᖅᑐᒥ ᐊᕐᕌᒍᓄᑦ-ᐱᖓᓱᓄᑦ ᓇᓚᐅᑦᑖᕆᔭᐅᓯᒪᔪᒥ ᔫᓂᐊᓐᒧᑦ ᑮᓇᐅᔭᓄᑦ 
ᐊᑐᖅᑐᒃᓴᓄᑦ ᑐᙵᕕᖃᖅᑐᒥ ᖃᓄᐃᓕᖓᐅᑎᓂᐊᖅᑐᒥᑦ ᐸᕐᓇᒃᓯᒪᐅᑎᒥᑦ ᓴᖅᑭᑎᑦᑎᓗᑎᒃ 
ᐊᖏᖅᑕᐅᔪᒃᓴᓂᑦ ᔫᓂᐊᓐᒧᑦ ᑲᑎᓐᓂᐅᓂᐊᖅᑐᒥ. 
 
 
 
 
 
3.3)  ᐃᓚᒋᔭᐅᔪᑦ ᑲᑎᒪᔨᕋᓛᑦ 
 
ᐃᓚᒋᔭᐅᔪᑦ ᑲᑎᒪᔨᕋᓛᑦ ᐃᓚᖃᖅᐳᑦ ᓯᕗᓕᖅᑎᓂᑦ ᐱᓕᕆᔨᐅᔪᒥᑦ ᐃᒃᓯᕙᐅᑕᒋᔭᐅᓗᓂ 
ᐊᒻᒪᓗ ᑐᑭᑦᑐᓄᑦ ᐱᖓᓱᓂ (3) ᓯᕗᓕᖅᑎᓂᑦ-ᑎᓕᔭᐅᓯᒪᔪᓂᑦ ᐃᓚᒋᔭᐅᔪᓂᑦ 
ᓇᓗᓇᐃᔭᐃᓂᐊᖅᐳᑦ: 
 
a) ᐊᑲᐅᙱᓕᐅᕈᑎᓕᒫᑦ ᓴᖅᑭᑕᐅᔪᑦ ᓯᕗᓕᖅᑎᓂᑦ, ᓄᓇᓕᖕᓂ ᔫᓂᐊᓐ-ᖑᔪᑦ, 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ-ᖑᔪᓂᑦ ᐊᒻᒪᓗ ᐃᓚᒋᔭᐅᔪᓂᑦ ᐃᓚᒋᔭᐅᔪᓄᑦ 



ᑎᑎᕋᖅᓯᒪᔪᓂᑦ ᐊᒻᒪᓗ ᐊᒃᓱᕈᕈᑎᖃᕐᓂᕐᒧᑦ ᓈᒻᒪᙱᓐᓂᐅᔪᓂᑦ ᖃᕋᓴᐅᔭᑎᒍᑦ 
ᑲᑎᖅᓱᖅᑕᐅᓯᒪᔪᓂᑦ, ᐱᓕᕆᕕᖕᒥ ᑲᒪᔨᒥᑦ ᖃᕋᓴᐅᔭᑎᒍᑦ ᑕᑯᒃᓴᐅᑎᑦᑎᒍᑎᖓ, ᑲᔪᓰᓐᓇᖅᑐᒃᑯᑦ 
ᐅᖃᖃᑎᒌᖕᓂᒃᑯᑦ ᐊᖏᖃᑎᒌᒐᓱᐊᕐᓂᕐᒧᑦ ᐊᒻᒪᓗ ᐅᖃᐅᓯᒃᓴᖏᓐᓂ, ᐃᖏᕐᕋᑎᑦᑎᓂᕐᒥ 
ᓄᓇᓕᖕᓂ ᐃᓚᐅᑎᑦᑎᓂᕐᒧᑦ, ᓴᓇᓂᕐᒧᑦ ᖃᐅᔨᓴᕐᓂᕐᒧᑦ ᐱᔪᓐᓇᕐᓂᐅᔪᓂᑦ, ᑐᒃᓯᕋᕈᑎᓂᑦ 
ᑕᑕᑎᕆᓂᐅᔪᓂᑦ ᐃᓚᒋᔭᐅᔪᒧᑦ, ᐃᓚᒋᔭᐅᓚᐅᑲᒃᑐᒧᑦ, ᐊᒻᒪᓗ ᐃᓅᓯᓕᒫᒧᑦ ᐃᓚᒋᔭᐅᔪᓄᑦ, 
ᐊᓯᖏᓪᓗ, ᕿᒥᕐᕈᔭᐅᕗᑦ ᐊᒻᒪᓗ ᐱᓕᕆᐊᖑᕗᑦ ᑲᑎᒪᔨᕋᓛᓄᑦ.  ᐃᓱᒪᓕᖓᖑᔪᑦ 
ᐱᓕᕆᐊᖑᔪᓂ ᑲᑎᒪᔨᕋᓛᓄᑦ ᐅᖃᐅᓯᐅᓂᐊᖅᐳᑦ ᐊᒻᒪᓗ ᖃᓄᖅᑑᕈᑎᒃᓴᓂ 
ᐸᕐᓇᒃᑕᐅᓯᒪᔪᖃᕈᓂ ᔫᓂᐊᓐ ᓯᕗᓕᖅᑎᓄᑦ ᑲᑎᒪᓂᕐᓄᑦ; 
 
b) ᑮᓇᐅᔭᐃᑦ ᐊᑐᖅᑐᒃᓴᑦ ᓇᓚᐅᑦᑖᕆᔭᐅᓯᒪᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᐃᑦ ᐊᑐᖅᑐᒃᓴᑦ 
ᐋᖅᑭᒋᐊᕈᑕᐅᔪᑦ, ᐊᒻᒪᓗ ᐊᑐᐊᒐᑦ ᐊᒻᒪᓗ ᐱᓕᕆᔾᔪᓰᑦ ᐊᐅᓚᑦᑎᔪᓂᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐊᑭᓕᐅᑕᐅᔪᓄᑦ (ᓲᕐᓗ, ᔫᓂᐊᓐ ᐋᔩᖃᑎᖃᕐᓂᕐᒧᑦ ᐱᓕᕆᔾᔪᑎᑦ ᐊᒻᒪᓗ ᐱᓕᕆᔾᔪᔾᔨᓂᕐᒧᑦ 
ᓴᖅᑭᑕᐅᔪᓄᑦ ᐊᕕᒃᑐᖅᓯᒪᔪᓂ, ᑐᑭᒧᐊᕆᓂᕐᒧᑦ ᐊᑭᐅᔪᑦ ᑲᑎᒪᓂᕐᓂ, ᓂᕈᐊᖅᑎᑦᑎᓂᕐᒥᑦ, 
ᐊᒻᒪᓗ ᐊᒃᓱᕈᕈᑎᖃᕐᓂᕐᒧᑦ ᓈᒻᒪᙱᓐᓂᐅᔪᓂᑦ ᑐᓵᓂᐅᔪᓂᑦ, ᐃᓚᒋᔭᐅᔪᓄᑦ ᐃᑲᔪᕈᑎᒃᓴᓄᑦ 
ᐱᓕᕆᐊᒃᓴᓂᑦ ᐊᓯᖏᓪᓗ) ᐱᕙᓪᓕᐊᑎᑕᐅᕗᑦ ᐊᒻᒪᓗ ᐊᑐᓕᖁᔭᐅᓇᔭᖅᑐᓂ ᐸᕐᓇᐃᓪᓗᑎᒃ 
ᔫᓂᐊᓐ ᓯᕗᓕᖅᑎᓄᑦ ᑲᑎᒪᓂᕐᓄᑦ ᑐᓂᔭᐅᓂᐊᕐᓗᑎᒃ ᐱᓕᕆᓯᒋᐊᖅᑎᖏᑕ ᑮᓇᐅᔭᓕᕆᓂᕐᒧᑦ 
ᑲᑎᒪᔨᕋᓛᓄᑦ ᐊᖏᖅᑕᐅᕌᓂᒃᑯᑎᒃ ᓯᕗᓕᖅᑎᓂᑦ.   
 
3.4)  ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ 
 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᑦ, ᐃᓚᖃᖅᐳᑦ ᓯᕗᓕᖅᑎᓂᑦ ᐱᓕᕆᔨᐅᔪᒥᑦ 
ᐃᒃᓯᕙᐅᑕᒋᔭᐅᓗᓂ ᐊᒻᒪᓗ ᑐᑭᑦᑐᓄᑦ ᐱᖓᓱᓂ (3) ᓯᕗᓕᖅᑎᓂᑦ-ᑎᓕᔭᐅᓯᒪᔪᓂᑦ 
ᐃᓚᒋᔭᐅᔪᓂᑦ ᓇᓗᓇᐃᔭᐃᓂᐊᖅᐳᑦ: 
 
a) ᐃᓕᓐᓂᐊᕐᓂᕐᒧᑦ ᐊᑲᐅᙱᓕᐅᕈᑕᐅᔪᑦ ᐃᓚᖃᖅᑐᑦ ᓄᑖᓂᑦ ᐃᓚᒋᔭᐅᔪᓂᑦ 
ᖃᐅᔨᒋᐊᖅᑎᑕᐅᒃᑲᓐᓂᕐᓂᖏᓐᓄᑦ, ᐃᓕᓐᓂᐊᖅᓯᓐᓈᕐᓂᕐᒥᒃ ᐃᖅᑲᓇᐃᔭᓯᓐᓈᕐᓂᕐᒥᑦ, 
ᐃᓕᓐᓂᐊᕐᓂᕐᒥᑦ ᐊᔪᙱᑎᑕᐅᓂᕐᒥᑦ, ᐱᐅᓯᒋᐊᖅᑐᒥ ᐊᑐᐃᓐᓇᖃᕐᓂᖓᓂ ᐊᒻᒪᓗ 
ᑐᓂᓯᓂᕐᒧᑦ ᐃᓕᓐᓂᐊᕈᑕᐅᔪᓐᓇᖅᑐᓂᑦ, ᑮᓇᐅᔭᖃᖅᑎᑕᐅᔪᓂᑦ ᑐᓂᐅᖅᑲᖅᑕᐅᓂᖏᓐᓂ, 
ᐅᓂᒃᑳᓕᐅᕐᓂᕐᒧᑦ ᐱᓕᕆᐊᖑᕙᒃᑐᓂ, ᐊᓯᖏᓪᓗ, ᓴᖅᑭᑎᑕᐅᔪᓂ ᓯᕗᓕᖅᑎᓄᑦ, ᓄᓇᓕᖕᓂ 
ᔫᓂᐊᓐ-ᖑᔪᑦ, ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ-ᖑᔪᓄᑦ ᐊᒻᒪᓗ ᐃᓚᒋᔭᐅᔪᓂ 
ᕿᒥᕐᕈᔭᐅᕗᑦ ᐊᒻᒪᓗ ᐱᓕᕆᐊᖑᓪᓗᑎᒃ ᑲᑎᒪᔨᕋᓛᓄᑦ.  ᐃᓱᒪᓕᖓᖑᔪᑦ ᐱᓕᕆᐊᖑᔪᓂ 
ᑲᑎᒪᔨᕋᓛᓄᑦ ᐅᖃᐅᓯᐅᓂᐊᖅᐳᑦ ᐊᒻᒪᓗ ᖃᓄᖅᑑᕈᑎᒃᓴᓂ ᐸᕐᓇᒃᑕᐅᓯᒪᔪᖃᕈᓂ ᔫᓂᐊᓐ 
ᓯᕗᓕᖅᑎᓄᑦ ᑲᑎᒪᓂᕐᓄᑦ; 
 
b) ᑮᓇᐅᔭᐃᑦ ᐊᑐᖅᑐᒃᓴᑦ ᓇᓚᐅᑦᑖᕆᔭᐅᓯᒪᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᐃᑦ ᐊᑐᖅᑐᒃᓴᑦ 
ᐋᖅᑭᒋᐊᕈᑕᐅᔪᑦ, ᐊᒻᒪᓗ ᐊᑐᐊᒐᑦ ᐊᒻᒪᓗ ᐱᓕᕆᔾᔪᓰᑦ ᐊᐅᓚᑦᑎᔪᓂ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐊᑭᓕᐅᑕᐅᔪᓄᑦ (ᓲᕐᓗ, ᐃᓕᓐᓂᐊᕐᓂᕐᒧᑦ ᐊᑭᖏᓐᓂ, ᐃᖏᕐᕋᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ 
ᐃᒡᓗᕈᓯᓂᑦ ᐊᑐᖅᑐᐊᕐᓂᕐᒧᑦ ᐊᑭᖏᓐᓂ ᐊᓯᖏᓪᓗ) ᐱᕙᓪᓕᐊᑎᑕᐅᕗᑦ ᐊᒻᒪᓗ 
ᐊᑐᓕᖁᔭᐅᓇᔭᖅᑐᓂ ᐸᕐᓇᐃᓪᓗᑎᒃ ᔫᓂᐊᓐ ᓯᕗᓕᖅᑎᓄᑦ ᑲᑎᒪᓂᕐᓄᑦ ᑐᓂᔭᐅᓂᐊᕐᓗᑎᒃ 
ᐱᓕᕆᓯᒋᐊᖅᑎᖏᑕ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᖏᖅᑕᐅᕌᓂᒃᑯᑎᒃ ᓯᕗᓕᖅᑎᓂᑦ. 



 
3.5)  ᐊᔾᔨᒌᒥᒃ ᐱᕕᖃᖅᑎᑕᐅᓂᕐᒧᑦ ᑲᑎᒪᔨᕋᓛᑦ  
 
ᐊᔾᔨᒌᒥᒃ ᐱᕕᖃᖅᑎᑕᐅᓂᕐᒧᑦ ᑲᑎᒪᔨᕋᓛᑦ, ᐃᓚᖃᖅᐳᑦ ᓯᕗᓕᖅᑎᓂᑦ ᐱᓕᕆᔨᐅᔪᒥᑦ 
ᐃᒃᓯᕙᐅᑕᒋᔭᐅᓗᓂ ᐊᒻᒪᓗ ᑐᑭᑦᑐᓄᑦ ᐱᖓᓱᓂ (3) ᓯᕗᓕᖅᑎᓂᑦ-ᑎᓕᔭᐅᓯᒪᔪᓂᑦ 
ᐃᓚᒋᔭᐅᔪᓂᑦ ᓇᓗᓇᐃᔭᐃᓂᐊᖅᐳᑦ: 
 
a) ᑕᒪᕐᒥᒃ ᐃᖅᑲᓇᐃᔮᒧᑦ ᐊᔾᔨᒌᒃᑎᑕᐅᓯᒪᓂᕐᒧᑦ ᐊᒻᒪᓗ ᐃᓄᖕᓄᑦ ᐱᔪᓐᓇᕐᓂᐅᔪᓂᑦ 
ᐊᑲᐅᙱᓕᐅᕈᑕᐅᔪᓂᑦ ᓴᖅᑭᑕᐅᔪᓂᑦ ᓯᕗᓕᖅᑎᓂᑦ, ᓄᓇᓕᖕᓂ ᔫᓂᐊᓐ-ᖑᔪᑦ, 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ-ᖑᔪᓂᑦ ᐃᓚᒋᔭᐅᔪᓂ ᕿᒥᕐᕈᔭᐅᕗᑦ ᐊᒻᒪᓗ 
ᐱᓕᕆᐊᖑᓪᓗᑎᒃ ᑲᑎᒪᔨᕋᓛᓄᑦ.  ᐃᓱᒪᓕᖓᖑᔪᑦ ᐱᓕᕆᐊᖑᔪᓂ ᑲᑎᒪᔨᕋᓛᓄᑦ 
ᐅᖃᐅᓯᐅᓂᐊᖅᐳᑦ ᐊᒻᒪᓗ ᖃᓄᖅᑑᕈᑎᒃᓴᓂ ᐸᕐᓇᒃᑕᐅᓯᒪᔪᖃᕈᓂ ᔫᓂᐊᓐ ᓯᕗᓕᖅᑎᓄᑦ 
ᑲᑎᒪᓂᕐᓄᑦ; 
 
b) ᖃᓄᐃᓕᖓᓂᕐᒧᑦ ᐸᐃᑉᐹᑦ ᐱᔾᔪᑎᓕᑦ ᒪᓕᒐᓕᐊᓄᑦ ᐊᓯᔾᔨᕐᓂᐅᔪᒥᑦ, ᐋᔩᖃᑎᒌᖕᓂᖅ 
ᐊᖏᕈᑕᐅᓇᓱᐊᖅᑐᓂ ᐊᓯᖏᓪᓘᓂᓃᑦ ᐊᑲᐅᙱᓕᐅᕈᑕᐅᔪᓂ ᐱᔾᔪᑎᓕᒃ ᐃᓚᒋᔭᐅᔪᓄᑦ 
ᖃᐅᔨᓴᖅᑕᐅᕗᑦ ᐊᒻᒪᓗ ᐸᕐᓇᒃᑕᐅᕙᒃᐳᑦ ᔫᓂᐊᓐ ᓯᕗᓕᖅᑎᓄᑦ ᐊᖏᖅᑕᐅᓂᖏᓐᓄᑦ 
ᓯᕗᓂᐊᓂ ᑐᓂᔭᐅᓚᐅᙱᓐᓂᖏᓐᓂᑦ ᓯᓚᑖᓄᑦ ᑎᒥᐅᔪᓄᑦ ᑭᒡᒐᖅᑐᐃᔪᓄᑦ ᔫᓂᐊᓐᒧᑦ; 
 
c) ᑮᓇᐅᔭᐃᑦ ᐊᑐᖅᑐᒃᓴᑦ ᓇᓚᐅᑦᑖᕆᔭᐅᓯᒪᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᐃᑦ ᐊᑐᖅᑐᒃᓴᑦ 
ᐋᖅᑭᒋᐊᕈᑕᐅᔪᑦ, ᐊᒻᒪᓗ ᐊᑐᐊᒐᑦ ᐊᒻᒪᓗ ᐱᓕᕆᔾᔪᓰᑦ ᐊᐅᓚᑦᑎᔪᓂ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐊᑭᓕᐅᑕᐅᔪᓄᑦ (ᓲᕐᓗ, ᐃᓕᓐᓂᐊᕐᓂᕐᒧᑦ ᐊᑭᖏᓐᓂ, ᐃᖏᕐᕋᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ 
ᐃᒡᓗᕈᓯᓂᑦ ᐊᑐᖅᑐᐊᕐᓂᕐᒧᑦ ᐊᑭᖏᓐᓂ ᐊᓯᖏᓪᓗ) ᐱᕙᓪᓕᐊᑎᑕᐅᕗᑦ ᐊᒻᒪᓗ 
ᐊᑐᓕᖁᔭᐅᓇᔭᖅᑐᓂ ᐸᕐᓇᐃᓪᓗᑎᒃ ᔫᓂᐊᓐ ᓯᕗᓕᖅᑎᓄᑦ ᑲᑎᒪᓂᕐᓄᑦ ᑐᓂᔭᐅᓂᐊᕐᓗᑎᒃ 
ᐱᓕᕆᓯᒋᐊᖅᑎᖏᑕ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᖏᖅᑕᐅᕌᓂᒃᑯᑎᒃ ᓯᕗᓕᖅᑎᓂᑦ. 
 
3.6)  ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ 
 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ ᐃᓚᖃᖅᐳᑦ 
ᓯᕗᓕᖅᑎᓂᑦ ᐱᓕᕆᔨᐅᔪᒥᑦ ᐃᒃᓯᕙᐅᑕᒋᔭᐅᓗᓂ ᐊᒻᒪᓗ ᑐᑭᑦᑐᓄᑦ ᐱᖓᓱᓂ (3) 
ᓯᕗᓕᖅᑎᓂᑦ-ᑎᓕᔭᐅᓯᒪᔪᓂᑦ ᐃᓚᒋᔭᐅᔪᓂᑦ ᓇᓗᓇᐃᔭᐃᓂᐊᖅᐳᑦ: 
 
a) ᑕᒪᕐᒥᒃ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ, ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᕕᖕᒥ 
ᐋᓐᓂᖅᑐᓄᑦ ᐅᑐᖅᑎᕝᕕᐅᓂᐅᔪᓂ ᐊᑲᐅᙱᓕᐅᕈᑕᐅᔪᑦ ᓴᖅᑭᑎᑕᐅᔪᓂ ᓯᕗᓕᖅᑎᓂᑦ, 
ᓄᓇᓕᖕᓂ ᔫᓂᐊᓐ-ᖑᔪᑦ, ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ-ᖑᔪᑦ ᐊᒻᒪᓗ 
ᐃᓚᒋᔭᐅᔪᓂᑦ ᕿᒥᕐᕈᔭᐅᕗᑦ ᐊᒻᒪᓗ ᐱᓕᕆᐊᖑᓪᓗᑎᒃ ᑲᑎᒪᔨᕋᓛᓄᑦ.  ᐃᓱᒪᓕᖓᖑᔪᑦ 
ᐱᓕᕆᐊᖑᔪᓂ ᑲᑎᒪᔨᕋᓛᓄᑦ ᐅᖃᐅᓯᐅᓂᐊᖅᐳᑦ ᐊᒻᒪᓗ ᖃᓄᖅᑑᕈᑎᒃᓴᓂ 
ᐸᕐᓇᒃᑕᐅᓯᒪᔪᖃᕈᓂ ᔫᓂᐊᓐ ᓯᕗᓕᖅᑎᓄᑦ ᑲᑎᒪᓂᕐᓄᑦ; 
 
b) ᖃᓄᐃᓕᖓᓂᕐᒧᑦ ᐸᐃᑉᐹᑦ ᐱᔾᔪᑎᓕᑦ ᒪᓕᒐᓕᐊᓄᑦ ᐊᓯᔾᔨᕐᓂᐅᔪᒥᑦ, ᐋᔩᖃᑎᒌᖕᓂᖅ 
ᐊᖏᕈᑕᐅᓇᓱᐊᖅᑐᓂ ᐊᓯᖏᓪᓘᓂᓃᑦ ᐊᑲᐅᙱᓕᐅᕈᑕᐅᔪᓂ ᐱᔾᔪᑎᓕᒃ ᐃᓚᒋᔭᐅᔪᓄᑦ 



ᖃᐅᔨᓴᖅᑕᐅᕗᑦ ᐊᒻᒪᓗ ᐸᕐᓇᒃᑕᐅᕙᒃᐳᑦ ᔫᓂᐊᓐ ᓯᕗᓕᖅᑎᓄᑦ ᐊᖏᖅᑕᐅᓂᖏᓐᓄᑦ 
ᓯᕗᓂᐊᓂ ᑐᓂᔭᐅᓚᐅᙱᓐᓂᖏᓐᓂᑦ ᓯᓚᑖᓄᑦ ᑎᒥᐅᔪᓄᑦ ᑭᒡᒐᖅᑐᐃᔪᓄᑦ ᔫᓂᐊᓐᒧᑦ; 
 
c) ᑮᓇᐅᔭᐃᑦ ᐊᑐᖅᑐᒃᓴᑦ ᓇᓚᐅᑦᑖᕆᔭᐅᓯᒪᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᐃᑦ ᐊᑐᖅᑐᒃᓴᑦ 
ᐋᖅᑭᒋᐊᕈᑕᐅᔪᑦ, ᐊᒻᒪᓗ ᐊᑐᐊᒐᑦ ᐊᒻᒪᓗ ᐱᓕᕆᔾᔪᓰᑦ ᐊᐅᓚᑦᑎᔪᓂ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐊᑭᓕᐅᑕᐅᔪᓄᑦ (ᓲᕐᓗ, ᐃᓕᓐᓂᐊᕐᓂᕐᒧᑦ ᐊᑭᖏᓐᓂ, ᐃᖏᕐᕋᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ 
ᐃᒡᓗᕈᓯᓂᑦ ᐊᑐᖅᑐᐊᕐᓂᕐᒧᑦ ᐊᑭᖏᓐᓂ ᐊᓯᖏᓪᓗ) ᐱᕙᓪᓕᐊᑎᑕᐅᕗᑦ ᐊᒻᒪᓗ 
ᐊᑐᓕᖁᔭᐅᓇᔭᖅᑐᓂ ᐸᕐᓇᐃᓪᓗᑎᒃ ᔫᓂᐊᓐ ᓯᕗᓕᖅᑎᓄᑦ ᑲᑎᒪᓂᕐᓄᑦ ᑐᓂᔭᐅᓂᐊᕐᓗᑎᒃ 
ᐱᓕᕆᓯᒋᐊᖅᑎᖏᑕ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᖏᖅᑕᐅᕌᓂᒃᑯᑎᒃ ᓯᕗᓕᖅᑎᓂᑦ. 
 
4)  ᓄᓇᓕᖕᓂ ᔫᓂᐊᓐ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ 
ᔫᓂᐊᓐᐊᐅᓚᑦᑎᕕᖕᒥᑦ ᐅᕝᕙᓘᓐᓃᑦ ᐸᖅᑭᑦᑎᒍᑎᑦ  
 
(ᒪᓕᒃᑕᐅᓗᑎᒃ ᒪᓕᒐᕋᓛᖅ 10.11) 
 
1. ᐊᐅᓚᑦᑎᔨᐅᔪᒥ ᑎᓕᔭᐅᓯᒪᔪᒥ ᔫᓂᐊᓐ ᓯᕗᓕᖅᑎᓄᑦ ᐃᒪᐃᓐᓂᐊᖅᐳᖅ: 
 
a) ᐊᖓᔪᖅᑳᖑᖃᑕᐅᓚᐅᑲᒃᐸᒡᓗᓂ ᓄᓇᓕᖕᓂ ᔫᓂᐊᓐ ᐊᔪᙱᓐᓂᖃᑦᑎᐊᕐᓗᓂ 
ᐱᓕᕆᐊᖑᕙᒃᑐᓂ ᓄᓇᓕᖕᓂ ᔫᓂᐊᓐᒥᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ 
ᔫᓂᐊᓐ ᐊᖓᔪᖅᑳᖓᓂ ᐃᑲᔪᕈᓐᓇᕐᓂᕐᒧᑦ ᓄᓇᓕᖕᓂ ᔫᓂᐊᓐᒥ ᐅᕝᕙᓘᓐᓃᑦ 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᓯᕗᓕᖅᑎᓂᑦ ᑐᕌᖓᓂᖃᑦᑎᐊᖅᑐᒥ; ᐊᒻᒪᓗ   
 
b) ᐊᒃᓱᕈᕐᓂᖃᑦᑎᐊᕐᓗᓂ ᓴᖅᑭᑎᑦᑎᒃᑲᓐᓂᕋᓱᐊᕐᓂᕐᒧᑦ ᓄᓇᓕᖕᓂ ᔫᓂᐊᓐᓂ ᐅᕝᕙᓘᓐᓃᑦ 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᐊᒻᒪᓗ/ᐅᕝᕙᓘᓐᓃᑦ ᐊᓯᐊᓂ 
ᖃᓄᖅᑑᖁᔨᓂᓕᐅᕐᓗᓂ ᐃᓱᒪᒃᓴᖅᓯᐅᕆᔭᐅᓂᐊᖅᑐᒥ ᔫᓂᐊᓐ ᓯᕗᓕᖅᑎᖏᓐᓄᑦ.  
ᓇᓕᐊᒃᑎᒍᑐᐃᓐᓇᖅ, ᐅᓂᒃᑳᖅᓯᒪᑦᑎᐊᖅᑐᒥ ᑐᓂᔭᐅᔪᖃᕆᐊᖃᖅᐳᖅ ᓯᕗᓕᖅᑎᓄᑦ. 
 
2. ᐸᖅᑭᑦᑎᔨᑦ ᑎᓕᔭᐅᓯᒪᔪᒥ ᔫᓂᐊᓐ ᓯᕗᓕᖅᑎᓄᑦ ᐃᒪᐃᓐᓂᐊᖅᐳᖅ: 
 
a) ᑲᒪᒋᔭᖃᕐᓗᓂ ᑮᓇᐅᔭᓕᕆᓂᐅᔪᓂᑦ ᐊᒻᒪᓗ ᐅᓂᒃᑳᓕᐊᓂ ᓄᓇᓕᖕᓂ ᔫᓂᐊᓐᓂᑦ 
ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓄᑦ ᔫᓂᐊᓐᓂᑦ; ᐊᒻᒪᓗ 
 
b) ᑎᓕᓯᓗᓂ ᑲᑎᒪᔨᕋᓛᓂᑦ ᐱᖓᓱᓂᑦ ᑐᖔᓂᐅᙱᑦᑐᖅ (3) ᐃᓚᒋᔭᐅᔪᓂᑦ.  
ᐃᒃᓯᕙᐅᑕᕆᔭᐅᓇᔭᖅᑐᖅ ᐸᖅᑭᑦᑎᔨᐅᖃᑕᐅᔪᒥᑦ ᑎᓕᔭᐅᔪᒥᑦ ᔫᓂᐊᓐ ᓯᕗᓕᖅᑎᖏᓐᓄᑦ, 
ᐅᕝᕙᓘᓐᓃᑦ ᑲᑐᔾᔨᖃᑎᒌᖏᓐᓄᑦ-ᑎᓕᔭᐅᓯᒪᔪᒥ ᑭᒡᒐᖅᑐᐃᔨᒥᑦ. ᑲᑎᒪᔨᕋᓛᑦ 
ᐱᓕᕆᓚᐅᑲᖃᑦᑕᕋᔭᖅᐳᑦ ᓄᓇᓕᖕᓂ ᔫᓂᐊᓐᓯᕗᓕᖅᑏᑦ ᐊᔪᙱᓐᓂᖃᕐᓂᓕᒫᖏᓐᓂ 
ᐱᓕᕆᐊᖑᕙᒃᑐᓂ ᓄᓇᓕᖕᓂ ᔫᓂᐊᓐᓂ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ 
ᔫᓂᐊᓐᓂ. ᑲᑎᒪᔨᕋᓛᑦ ᐊᒃᓱᕈᕐᓂᖃᑦᑎᐊᕐᓗᓂ ᓴᖅᑭᑎᑦᑎᒃᑲᓐᓂᕋᓱᐊᕐᓂᕐᒧᑦ ᓄᓇᓕᖕᓂ 
ᔫᓂᐊᓐᓂ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᐊᒻᒪᓗ/ᐅᕝᕙᓘᓐᓃᑦ 
ᐊᓯᐊᓂ ᖃᓄᖅᑑᖁᔨᓂᓕᐅᕐᓗᓂ ᐃᓱᒪᒃᓴᖅᓯᐅᕆᔭᐅᓂᐊᖅᑐᒥ ᔫᓂᐊᓐ ᓯᕗᓕᖅᑎᖏᓐᓄᑦ.  



ᓇᓕᐊᒃᑎᒍᑐᐃᓐᓇᖅ, ᐅᓂᒃᑳᖅᓯᒪᑦᑎᐊᖅᑐᒥ ᑐᓂᔭᐅᔪᖃᕆᐊᖃᖅᐳᖅ ᓯᕗᓕᖅᑎᓄᑦ 
ᑲᑎᒪᔨᕋᓛᒃ ᐃᒃᓯᕙᐅᑎᕆᔭᐅᔪᖓᓄᑦ. 
 
 
 
 
5)  ᔫᓂᐊᓐᒧᑦ ᐱᓕᕆᔨᐅᔪᓄᑦ ᐃᓄᖃᙱᑦᑐᑦ  
(ᒪᓕᒃᑕᐅᓗᑎᒃ ᒪᓕᒐᕋᓛᖅ 12) 
 
ᓯᕗᓕᖅᑏᑦ ᐃᓂᒋᔭᐅᔪᓄᑦ: 
 
• ᐊᖓᔪᖅᑳᖅ, ᓯᕗᓪᓕᖅ ᐊᖓᔪᖅᑳᑉ ᑐᖓᓕᖓ, ᒪᕐᕈᖓ ᐊᖓᔪᖅᑳᑉ ᑐᖓᓕᖓ, 
ᐃᓇᖏᖅᑎᒃᓴᖅ ᒪᕐᕈᖓᐊᖓᔪᖅᑳᑉ ᑐᖓᓕᖓ; 
• ᑮᓇᐅᔭᓕᕆᔨ, ᐃᓇᖏᖅᑎᒃᓴᖅ ᑮᓇᐅᔭᓕᕆᔨ. 
• ᐊᕕᒃᑐᖅᓯᒪᔪᓂ ᐊᖓᔪᖅᑳᑉ ᑐᖓᓕᖓ, ᐃᓇᖏᖅᑎᒃᓴᖅ ᐊᕕᒃᑐᖅᓯᒪᔪᓂ ᐊᖓᔪᖅᑳᑉ 
ᑐᖓᓕᖓ; 
 
ᖃᓄᐃᓐᓂᐅᔪᓂ ᐃᓄᖃᙱᑦᑐᓂ ᐃᓂᒋᔭᐅᔪᓂ ᒪᕐᕈᖓᓂ ᐊᖓᔪᖅᑳᑉ ᑐᖓᓕᖓᓂ 
ᐅᕝᕙᓘᓐᓃᑦ ᑮᓇᐅᔭᓕᕆᔨᒧᑦ ᐱᔪᖃᕐᓂᖅᐸᑦ, ᐃᓇᖏᖅᓯᓂᐊᖅᑐᖅ ᓂᕈᐊᖅᑕᐅᓂᐊᖅᐳᖅ 
ᐃᓕᓴᕆᔭᐅᔪᓯᒪᔪᒥ ᐃᓚᒋᔭᐅᔪᓂᑦ ᓯᕗᓂᐊᓂ ᑲᑎᓐᓂᐅᔪᒥ. 
 
ᖃᓄᐃᓐᓂᐅᔪᓂ ᐃᓄᖃᙱᑦᑐᓂ ᐃᓂᒋᔭᐅᔪᓂ ᐊᕕᒃᑐᖅᓯᒪᔪᓂ ᐊᖓᔪᖅᑳᑉ ᑐᖓᓕᖓᓂ, 
ᐱᔪᖃᕐᓂᖅᐸᑦ ᓯᕗᓂᐊᓂ 90 (90) ᐅᓪᓗᓂ ᓯᕗᓂᐊᓂ ᒪᑐᐃᕐᓂᖓᓄᑦ ᑲᑎᓐᓂᐅᔪᒥ, 
ᐃᓇᖏᖅᑎᐅᔪᖅ ᓂᕈᐊᖅᑕᐅᓂᐊᖅᐳᖅ ᐃᓚᒋᔭᐅᔪᓄᑦ ᑭᒡᒐᖅᑐᐃᔪᓄᑦ 
ᐊᕕᒃᑐᖅᓯᒪᓂᐅᔪᓂ.   
 
ᓄᓇᓕᖕᓂ ᔫᓂᐊᓐᒧᑦ ᐃᓂᒋᔭᐅᔪᓄᑦ: 
 
• ᐊᖓᔪᖅᑳᖅ, ᐊᖓᔪᖅᑳᑉ ᑐᖓᓕᖓ, ᐃᓇᖏᖅᑎᒃᓴᖅ ᐊᖓᔪᖅᑳᑉ ᑐᖓᓕᖓᓄᑦ; 
• ᑮᓇᐅᔭᓕᕆᔨ, ᐃᓇᖏᖅᑎᒃᓴᖅ ᑮᓇᐅᔭᓕᕆᔨ; 
• ᐱᓕᕆᕕᖕᒥ ᑲᒪᔨᓪᓚᕆᖕᒥᑦ, ᐃᓇᖏᖅᑎᒃᓴᖅ ᐱᓕᕆᕕᖕᒥ ᑲᒪᔨᒻᒪᕆᖕᒥᑦ. 
 
ᖃᓄᐃᓐᓂᐅᔪᓂ ᐃᓄᖃᙱᑦᑐᓂ ᐃᓂᒋᔭᐅᔪᓂ ᐊᕕᒃᑐᖅᓯᒪᔪᓂ ᐊᖓᔪᖅᑳᑉ ᑐᖓᓕᖓᓄ, 
ᑮᓇᐅᔭᓕᕆᔨᒧᑦ, ᐅᕝᕙᓘᓐᓃᑦ ᐱᓕᕆᕕᖕᒥ ᑲᒪᔨᓪᓚᕆᖕᒥᑦ ᐱᔪᖃᕐᓂᖅᐸᑦ, ᐃᓇᖏᖅᑎᐅᔪᖅ 
ᓂᕈᐊᖅᑕᐅᓂᐊᖅᐳᖅ ᐃᓚᒋᔭᐅᔪᓄᑦ ᑭᒡᒐᖅᑐᐃᔪᓄᑦ ᓄᓇᓕᖕᓂ ᔫᓂᐊᓐᓂ.  
 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᒧᑦ ᐃᓂᒋᔭᐅᔪᓄᑦ: 
 
• ᐊᖓᔪᖅᑳᖅ, ᐊᖓᔪᖅᑳᑉ ᑐᖓᓕᖓ. 



ᖃᓄᐃᓐᓂᐅᔪᓂ ᐃᓄᖃᙱᑦᑐᓂ ᐃᓂᒋᔭᐅᔪᓂ ᐊᖓᔪᖅᑳᒧᑦ ᐱᔪᖃᕐᓂᖅᐸᑦ,  
ᐃᓇᖏᖅᑎᐅᔪᖅ ᓂᕈᐊᖅᑕᐅᓂᐊᖅᐳᖅ ᐃᓚᒋᔭᐅᔪᓄᑦ ᑭᒡᒐᖅᑐᐃᔪᓄᑦ 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᓂ. 

6)  ᓄᓇᓕᖕᓂ ᔫᓂᐊᓐᐅᓂᒃᑳᓕᐅᕐᓂᕐᒧᑦ ᐱᓕᕆᔾᔪᓰᑦ    
(ᒪᓕᒃᑕᐅᓗᑎᒃ ᒪᓕᒐᕋᓛᖅ 14) 
 
1. ᑕᒪᕐᒥᒃ ᓄᓇᓕᖕᓂ ᔫᓂᐊᓐ-ᖑᔪᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ 
ᔫᓂᐊᓐ-ᖑᔪᑦ ᑐᓂᓯᔭᕆᐊᖃᖅᐳᑦ ᐊᕐᕌᒍᑕᒫᒥ ᑮᓇᐅᔭᓄᑦ ᐊᑐᖅᑐᒃᓴᓂᑦ ᓄᕕᐱᕆ ᐊᕐᕌᒍᑕᒫᑦ 
ᑲᑎᒪᓂᐅᔪᒧᑦ ᑎᓕᐅᕈᑕᐅᔪᒥᑦ ᐱᔾᔪᑎᓕᖕᒥᑦ ᐱᓂᕐᒧᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᓂ 
ᐱᓕᕆᔨᖏᓐᓄᑦ, ᐃᓱᒪᒃᓴᖅᓯᐅᕐᓂᕐᒧᑦ ᓄᑖᓂᒃ ᐅᖃᐅᓯᒃᓴᓂᒃ ᐊᒻᒪᓗ ᓂᕈᐊᕐᓂᖃᕐᓂᕐᒧᑦ.  
ᓄᓇᓕᖕᓂ ᔫᓂᐊᓐ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᒧᑦ 
ᑮᓇᐅᔭᖃᖅᑎᑕᐅᔪᓄᑦ ᐊᑐᖅᑕᐅᓪᓗᐊᙱᓚᑦ ᑐᙵᓵᕆᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 
ᐱᙳᐊᕐᓂᐅᔪᓄᑦ ᑭᓯᐊᓂ ᑐᕌᖓᓂᓕᖕᒥ ᓄᓇᓕᖕᓂ ᔫᓂᐊᓐ ᐅᕝᕙᓘᓐᓃᑦ 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᐃᓚᒋᔭᐅᔪᑦ ᑐᒃᓯᕋᖅᓯᒪᒃᐸᑕ. ᓄᓇᓕᖕᓂ ᔫᓂᐊᓐ 
ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ-ᖑᔪᑦ ᑮᓇᐅᔭᐃᑦ ᐊᑐᖅᑐᒃᓴᑦ 
ᐃᓚᖃᓪᓗᐊᖅᐳᑦ ᐃᒪᐃᑦᑐᓂ ᓲᕐᓗ: 
a) ᑲᑎᒪᓂᕐᒧᑦ ᐊᑭᖏᓐᓂ; 
b) ᐊᑐᒐᒃᓴᓂ ᐃᓕᓐᓂᐊᕈᑎᒃᓴᓄᑦ (ᐱᓕᕆᕕᖕᒥ ᑲᒪᔨᒥᑦ, ᓄᓇᓕᖕᓂ ᔫᓂᐊᓐᒧᑦ ᐱᓕᕆᔨᒧᑦ, 
ᐊᓯᖏᓪᓗ.); 
c) ᐃᓚᐅᔪᓄᑦ ᐅᕝᕙᓘᓐᓃᑦ ᖁᙱᐊᕆᐊᖅᓯᒪᔪᓄᑦ ᑲᑎᓐᓂᐅᔪᓄᑦ (ᔫᓂᐊᓐ, ᑭᒃᑯᑐᐃᓐᓇᕐᓄᑦ 
ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᖏᓐᓂᑦ ᑲᓇᑕᒥ, ᑲᑐᔾᔨᖃᑎᒌᑦ ᐃᖅᑲᓇᐃᔭᕐᓂᕐᒧᑦ, ᑲᓇᑕᒥ 
ᐃᖅᑲᓇᐃᔭᕐᓂᕐᒧᑦ ᑲᑎᙵᔪᐃᑦ, ᐊᓯᖏᓪᓗ); 
d) ᐋᔩᖃᑎᒌᖕᓂᕐᒧᑦ ᐊᑭᖏᑦ (ᐅᖃᓘᑎᒧᑦ ᐊᑭᖏᑦ, ᑎᑎᖅᑲᕐᓂᐊᕐᕕᖕᒧᑦ ᓂᐱᑎᒐᑦ, 
ᐅᖃᐅᓯᒃᓴᑦ, ᑐᓴᒐᒃᓴᑦ, ᐊᓯᖏᑦ); 
e) ᑲᑎᒪᔨᐅᔾᔪᓯᐊᖏᓐᓄᑦ ᐅᕝᕙᓘᓐᓃᑦ ᐱᓕᕆᐊᒃᓴᒧᑦ ᑮᓇᐅᔭᓕᐅᕈᑕᐅᔪᑦ ᐊᑭᓕᐅᑕᐅᔪᓄᑦ 
ᐱᓚᒋᔭᐅᔪᓄᑦ; 
f) ᓄᓇᓕᖕᓂ ᔫᓂᐊᓐ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ ᓯᕗᓕᖅᑎᓄᑦ 
ᐊᒻᒪᓗ ᐱᓕᕆᕕᖕᒥ ᑲᒪᔨᒥᑦ ᐊᑭᖏᓐᓂ; 
g) ᑲᑐᔾᔨᖃᑎᒌᓄᑦ ᐃᓚᐅᒍᑎᑦ. 
 
2. ᑮᓇᐅᔭᐃᑦ ᐊᑐᖅᑐᒃᓴᑦ, ᐊᖏᖅᑕᐅᒍᑎᒃ, ᑐᑭᒧᐊᕈᑎᙳᖅᐳᑦ ᐊᑭᖏᓐᓄᑦ ᓄᓇᓕᖕᓂ 
ᔫᓂᐊᓐ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᓄᑦ ᑮᓇᐅᔭᖃᖅᑎᑕᐅᔪᓄᑦ. 
 
3. ᐃᓱᒪᒋᓇᒍ ᐊᔪᙱᓐᓂᐅᔪᖅ ᑐᓂᔭᐅᔪᒥ ᐃᓚᒋᔭᐅᔪᓄᑦ ᐊᑐᕈᓐᓇᕐᓂᕐᒧᑦ 
ᑮᓇᐅᔭᖃᖅᑎᑕᐅᔪᓂᑦ ᑕᑯᒃᓴᐅᑎᑕᐅᔪᒥ ᐊᖏᖅᑕᐅᓂᖏᑎᒍᑦ ᑮᓇᐅᔭᐃᑦ ᐊᑐᖅᑐᒃᓴᓂᑦ, 
ᑕᒪᕐᒥᒃ ᐊᑐᖅᑕᐅᓂᑯᓪᓚᕇᑦ ᐊᑭᓕᐅᑕᐅᔪᓄᑦ ᐅᓂᒃᑳᓕᐊᖑᔭᕆᐊᖃᖅᐳᑦ ᓄᓇᓕᖕᓂ ᔫᓂᐊᓐᓄ 
ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᓄᑦ ᑲᑎᒪᓂᕆᔭᖓᓐᓂ ᐊᒻᒪᓗ 
ᐃᑲᔪᖅᓯᖅᑕᐅᓗᑎᒃ ᓈᒻᒪᒋᔭᐅᔪᓂ ᑮᓇᐅᔭᓕᕆᓂᕐᒧᑦ ᑎᑎᖅᑲᖁᑎᖏᓐᓂ ᓲᕐᓗ 
ᐊᑭᓕᐅᑎᓄᑦ ᓇᓗᓇᐃᒃᑯᑕᓂ ᑮᓇᐅᔭᐃᑦ ᓇᐃᓴᖅᑕᐅᓂᖏᓐᓄᑦ ᐱᔾᔪᑕᐅᔪᓄᑦ. 



 
4. ᐊᑭᓕᐅᑕᐅᔪᓄᑦ ᐃᓂᓕᐅᖅᓯᒪᙱᑦᑐᑦ ᑮᓇᐅᔭᐃᑦ ᐊᑐᖅᑐᒃᓴᓂᑦ 
ᑎᑎᕋᖅᑕᐅᖃᓯᐅᑎᔪᓐᓇᖅᐳᖅ ᑭᓯᐊᓂ ᐊᖏᖅᑕᐅᓚᐅᕐᓗᓂ ᑲᑎᒪᓂᒃᑯᑦ ᐅᕝᕙᓘᓐᓃᑦ 
ᐃᓚᒋᔭᐅᔪᓄᑦ ᓂᕈᐊᕐᓂᒃᑯᑦ. 
 
5. ᑮᓇᐅᔭᐃᑦ ᐅᓂᒃᑳᓕᐊᖏᑦ ᐃᓗᓕᓕᖕᓂ ᐊᕐᕌᒍᒧᑦ ᑎᑭᐅᒪᔪᓄᑦ ᑮᓇᐅᔭᓂ 
ᖃᓄᐃᓕᖓᓕᕐᓂᖏᓐᓂ ᓄᓇᓕᖕᓂ ᔫᓂᐊᓐᓂ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-
ᓄᓇᓕᖕᓂ ᔫᓂᐊᓐᓂ ᐸᕐᓇᒃᑕᐅᕙᖕᓂᐊᖅᐳᑦ ᓯᕗᓕᖅᑎᓄᑦ ᑲᑎᒪᓂᕐᓄᑦ.  ᐱᔭᕆᐊᓕᖕᓂ 
ᖃᓄᖅᑑᕈᑕᐅᖁᔭᐅᔪᓂ ᐱᔭᕆᐊᓕᖕᓂ ᐱᓕᕆᓂᕐᒧᑦ ᑮᓇᐅᔭᐃᑦ ᐊᑐᖅᑐᒃᓴᓄᑦ 
ᐊᑲᐅᙱᓕᐅᕈᑕᐅᔪᓂᑦ ᐸᕐᓇᒃᑕᐅᓂᐊᕆᕗᑦ ᓯᕗᓕᖅᑎᓄᑦ ᑲᑎᒪᓂᕐᓄᑦ; 
 
6. ᑕᒪᕐᒥᒃ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ-ᖑᔪᓄᑦ ᑐᓂᓯᓂᐊᖅᐳᑦ ᑮᓇᐅᔭᐃᑦ 
ᐅᓂᒃᑳᓕᐊᖏᓐᓂ ᐊᖓᔪᖅᑳᒥᓄᑦ ᓄᓇᓕᖕᓂ ᔫᓂᐊᓐ-ᖓᓐᓄᑦ ᒪᓕᒃᑐᒥ ᐊᑐᓂ ᓯᕗᓕᖅᑏᑦ 
ᐊᒻᒪᓗ ᐃᓚᒋᔭᐅᔪᓄᑦ ᑲᑎᒪᓂᐅᔪᓂᑦ ᐊᒻᒪᓗ ᑕᒪᕐᒥᒃ ᓄᓇᓕᖕᓂ ᔫᓂᐊᓐ-ᖑᔪᑦ 
ᑐᓂᓯᔭᕆᐊᖃᖅᐳᑦ ᑲᑎᖅᓱᖅᓯᒪᔪᓂ ᑮᓇᐅᔭᐃᑦ ᐅᓂᒃᑳᓕᐊᖑᓯᒪᔪᓂᑦ ᔫᓂᐊᓐᒧᑦ ᑕᖅᑭᑦ 
ᐱᖓᓱᐃᑦ ᐊᓂᒍᕌᖓᑕ. 
 
7)  ᐃᓂᖅᑎᕆᓂᐅᔪᒥᑦ ᐱᓕᕆᔾᔪᓰᑦ  
(ᒪᓕᒃᑕᐅᓗᑎᒃ ᒪᓕᒐᕋᓛᖅ 15) 
 
1.  ᑕᒪᐃᑎᒍᑦ:   
 
a) ᐃᖢᐃᓪᓕᕐᓂᐅᔪᓕᐅᕐᓂᕐᒧᑦ ᐃᓚᒋᔭᐅᔪᒧᑦ, ᓄᓇᓕᖕᓂ ᔫᓂᐊᓐᒥ ᐅᕝᕙᓘᓐᓃᑦ 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᒥ ᐱᓕᕆᔨᐅᔪᒧᑦ, ᐅᕝᕙᓘᓐᓃᑦ ᓯᕗᓕᖅᑎᒧᑦ 
ᐱᓕᕆᔨᐅᔪᒧᑦ ᑎᑎᕋᕐᓂᒃᑰᓂᐊᖅᐳᖅ, ᐊᑎᓕᐅᖅᑕᐅᓯᒪᓗᓂ ᐃᓚᒋᔭᐅᔪᒧᑦ ᐊᒻᒪᓗ 
ᓇᓗᓇᐃᖅᓯᓯᒪᓗᓂ ᓇᓕᐊᖕᓂ ᐃᓚᖓᓐᓂ ᓄᓇᓕᖕᓂ ᔫᓂᐊᓐᓂ, ᐊᕕᒃᑐᖅᓯᒪᒃᑲᓐᓂᖅᑐᓂ-
ᓄᓇᓕᖕᓂ ᔫᓂᐊᓐᓂ, ᔫᓂᐊᓐ ᒪᓕᒐᕋᓛᖓᓐᓂ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 
ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᑲᓇᑕᒥ ᒪᓕᒐᖓᓂ ᐃᖢᐃᓪᓕᕐᓂᐅᓂᖓᓂ 
ᑎᑎᕋᐅᑕᐅᓯᒪᔪᒥᑦ.   
 

b) ᐃᖢᐃᓪᓕᕐᓂᐅᔪᑦ ᐱᓕᕆᐊᖑᔪᑦ ᐸᒡᕕᓴᐃᕆᓂᕐᒧᑦ, ᑲᙳᑦᑎᑦᑎᓂᕆᓂᕐᒧᑦ ᐅᕝᕙᓘᓐᓃᑦ 
ᐱᐅᙱᑎᑦᑎᓂᕐᒧᑦ, ᐅᕝᕙᓘᓐᓃᑦ ᓱᕙᓕᑭᐊᖑᔪᒧᑦ ᐱᓕᕆᐊᖑᔪᑦ ᐱᓕᖃᕈᓐᓇᖅᐳᑦ 
ᖃᓄᐃᓕᐅᕐᓂᖃᕐᓂᐅᔪᒥᑦ ᑐᕌᖓᔪᒧᑦ ᐃᓚᒋᔭᐅᔪᒧᑦ ᐅᕝᕙᓘᓐᓃᑦ ᐃᓚᒋᔭᐅᔪᓄᑦ 
ᑎᑎᕋᖅᑐᓄᑦ ᐃᖢᐃᓪᓕᕐᓂᐅᔪᒥᑦ. 
 
2.  ᓄᓇᓕᖕᓂ ᔫᓂᐊᓐ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ ᐱᓕᕆᔾᔪᓰᑦ:  
 
ᐃᖢᐃᓪᓕᕐᓂᐅᔪᑦ ᑎᑎᕋᐅᓯᐅᔪᒥᑦ ᐃᓚᒋᔭᐅᔪᒧᑦ ᐃᓚᒋᔭᐅᔪᓄᓪᓘᓐᓃᑦ ᓄᓇᓕᖕᓂ ᔫᓂᐊᓐᒥ 
ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ ᐃᒪᓐᓇ ᐱᓕᕆᐊᖑᓇᔭᖅᐳᑦ: 



a) ᓄᓇᓕᖕᓂ ᔫᓂᐊᓐ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐ 
ᓴᖅᑭᑎᑦᑎᓂᐊᖅᐳᑦ ᑲᑎᒪᔨᕋᓛᓂᑦ ᐃᓚᓕᖕᓂ ᐱᖓᓱᓂᑦ (3) ᐃᓚᒋᔭᐅᔪᓂᑦ ᓄᓇᓕᖕᓂ 
ᔫᓂᐊᓐᒥᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᓂ, ᐊᑕᐅᓯᖅ (1) 
ᐃᓚᒋᔭᐅᓪᓗᐊᖅᑐᒥ ᓄᓇᓕᖕᓂ ᔫᓂᐊᓐᓂ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ 
ᔫᓂᐊᓐᒥᑦ ᓯᕗᓕᖅᑎᓂᑦ. 
 
b) ᐃᓚᒋᔭᐅᔪᒧᑦ ᐃᓚᒋᔭᐅᔪᓄᓪᓘᓐᓃᑦ ᐱᔪᓐᓇᕐᓂᖃᕐᓂᐊᖅᐳᑦ ᓵᙵᓂᕐᒧᑦ ᑲᑎᒪᔨᕋᓛᓄᑦ 
ᑭᐅᒪᓂᕐᒧᑦ ᐸᓯᔭᐅᓂᖏᓐᓄᑦ. 
c) ᑲᑎᒪᔨᕋᓛᑦ ᓇᓂᔭᖏᓐᓂ ᑎᑎᕋᖅᑕᐅᓂᐊᖅᐳᑦ ᓄᓇᓕᖕᓂ ᔫᓂᐊᓐᒧᑦ ᐅᕝᕙᓘᓐᓃᑦ 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᓄᑦ ᓯᕗᓕᖅᑎᓄᑦ ᐊᒻᒪᓗ 
ᐃᓂᖅᑎᕈᑎᖃᖁᔭᐅᒍᓂ, ᐊᖏᖅᑕᐅᔭᕆᐊᖃᕋᔭᖅᐳᑦ ᒪᕐᕈᖓᓂ-ᐱᖓᓱᓂᑦ ᐊᖏᖅᑐᓄᑦ 
ᐃᓚᒋᔭᐅᔪᓄᑦ ᐅᐸᒃᓯᒪᔪᓂ ᑲᑎᒪᓂᐅᔪᒥᑦ ᓄᓇᓕᖕᓂ ᔫᓂᐊᓐᒥ ᐅᕝᕙᓘᓐᓃᑦ 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᓂ. 
 
d) ᐃᓂᖅᑎᕆᔭᐅᔪᒧᑦ ᐃᓚᒋᔭᐅᔪᖅ ᐃᓚᒋᔭᐅᔪᓪᓘᓐᓃᑦ ᓴᖑᓐᓂᐊᕈᓐᓇᕐᒥᔪᐃᑦ 
ᐃᓱᒪᓕᐊᖑᔪᕕᓂᕐᒥ ᓄᓇᓕᖕᓂ ᔫᓂᐊᓐᒥ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ 
ᔫᓂᐊᓐ-ᖑᔪᓄᑦ ᔫᓂᐊᓐ ᓯᕗᓕᖅᑎᓄᑦ.  ᑕᐃᒪᐃᑎᓪᓗᒋᑦ, ᓯᕗᓕᖅᑎᓄᑦ ᐱᓕᕆᔾᔪᓯᐅᔪᑦ 
(ᐃᓚᖓ 3) ᐊᑐᓕᕐᓂᐊᖅᐳᖅ. 
 

e) ᖃᓄᐃᓕᖓᓂᐅᔪᑦ ᐃᖢᐃᓪᓕᕈᑕᐅᔪᓄᑦ ᑐᓂᔭᐅᓂᐊᖅᐳᑦ ᔫᓂᐊᓐ ᐊᖓᔪᖅᑳᖓᓄᑦ, 
ᖃᓄᖅᑑᕈᑕᐅᖁᔭᐅᔪᒥ ᓄᖅᑲᖅᑎᑦᑎᓚᐅᖃᑲᐃᓐᓇᕐᓂᐅᔪᒥᑦ, ᑐᓂᓯᓂᐊᖅᐳᑦ 
ᖃᓄᖅᑑᕈᑕᐅᔪᒥ ᔫᓂᐊᓐ ᓯᕗᓕᖅᑎᓄᑦ ᕿᒥᕐᕈᔭᐅᓂᕐᒧᑦ. 
 
3. ᓯᕗᓕᖅᑏᑦ ᐱᓕᕆᔾᔪᓯᖏᑦ:  
 
ᐃᖢᐃᓪᓕᕐᓂᐅᔪᑦ ᑎᑎᕋᐅᓯᐅᔪᒥᑦ ᐃᓚᒋᔭᐅᔪᒧᑦ ᐃᓚᒋᔭᐅᔪᓄᓪᓘᓐᓃᑦ ᔫᓂᐊᓐ ᓯᕗᓕᖅᑎᓄᑦ 
ᐅᕝᕙᓘᓐᓃᑦ ᓴᖑᓐᓂᐊᕈᓐᓇᕐᒥᑦ ᑎᑎᕋᖅᑕᐅᔪᒥᑦ ᐊᑖᒍᑦ ᓄᓇᓕᖕᓂ ᔫᓂᐊᓐᒧᑦ ᐅᕝᕙᓘᓐᓃᑦ 
ᐊᕕᒃᑐᖅᓯᒪᒃᑲᓐᓂᖅᑐᓂ-ᓄᓇᓕᖕᓂ ᔫᓂᐊᓐᒧ ᐱᓕᕆᔾᔪᓯᖏᑎᒍᑦ (ᐃᓚᖓ 2 
ᐊᕕᒃᑐᖅᓯᒪᒃᑲᓐᓂᖅᑐᓂ-ᐃᓚᖓ d), ᐃᒪᓐᓇ ᐱᓕᕆᐊᖑᓇᔭᖅᐳᑦ: 
 
a) ᐅᓇ ᐱᓇᒍ ᐃᖢᐃᓪᓕᕈᑕᐅᔪᒥ ᑎᑎᕋᖅᑕᐅᔪᒥᑦ ᐃᓚᒋᔭᐅᔪᒧᑦ ᔫᓂᐊᓐ ᓯᕗᓕᖅᓯᖏᓐᓄᑦ, 
ᐃᖢᐃᓪᓕᕈᑎᐅᔪᑦ ᐱᓕᕆᐊᖑᓂᐊᖅᐳᑦ ᔫᓂᐊᓐ ᓯᕗᓕᖅᑎᖏᓐᓄᑦ. 
 
b) ᔫᓂᐊᓐ ᓯᕗᓕᖅᑏᑦ ᐊᖏᙱᑦᑐᓐᓇᖅᐳᑦ ᐃᖢᐃᓪᓕᕈᑕᐅᔪᒥᑦ ᑎᑎᕋᖅᑕᐅᔪᒥᑦ 
ᓴᖅᑭᑎᑦᑎᓗᑎᒡᓘᓐᓃᑦ ᑲᑎᒪᔨᕋᓛᓂ ᖃᐅᔨᓴᐃᓂᕐᒧᑦ ᐃᖢᐃᓪᓕᕐᓂᐅᔪᒥᑦ ᐊᒻᒪᓗ 
ᐱᔾᔪᑕᐅᔪᓐᓇᕐᓗᓂ ᑎᑎᕋᖅᑕᐅᓂᖓᓄᑦ ᔫᓂᐊᓐ ᓯᕗᓕᖅᑎᓄᑦ ᑕᒪᐃᑎᒍᑦ ᐅᓂᒃᑳᓕᐊᒥᑦ 
ᐃᓚᖃᕐᓗᓂ ᖃᓄᖅᑑᕈᑎᒃᓴᓂᑦ. 
 



c) ᐊᖏᙱᓐᓂᐅᔪᒥᑦ ᐃᖢᐃᓪᓕᕈᑕᐅᔪᒥᑦ, ᔫᓂᐊᓐ ᓯᕗᓕᖅᑎᑦ ᑐᓂᓯᓂᐊᖅᐳᑦ ᑕᒪᐃᑎᒍᑦ 
ᐅᓂᒃᑳᓕᐊᒥᑦ ᐃᓚᖃᕐᓗᓂ ᐱᔾᔪᑕᐅᔪᓂ ᐊᖏᖅᑕᐅᙱᓐᓂᐅᔪᓂᑦ ᐃᖢᐃᓪᓕᖅᑐᒧᑦ ᐊᒻᒪᓗ 
ᔫᓂᐊᓐ ᓯᕗᓕᖅᑎᓄᑦ. 
 
d) ᖃᓄᐃᓐᓂᐅᔪᒥ ᐃᖢᐃᓪᓕᐅᕈᑎᓕᐊᖑᔪᒥᑦ ᐃᓚᒋᔭᐅᔪᒧᑦ ᐃᓚᒋᔭᐅᔪᓂᓪᓘᓐᓃᑦ ᔫᓂᐊᓐ 
ᓯᕗᓕᖅᑎᖏᓐᓄᑦ, ᐱᓕᕆᔾᔪᓯᐅᔪᑦ ᓇᓗᓇᐃᖅᑕᐅᓯᒪᔪᓂ (ᐃᓚᖓ 3 ᐊᕕᒃᑐᖅᓯᒪᒃᑲᓐᓂᖅᑐᓂ-
ᐃᓚᖓ b ᐊᒻᒪᓗ c-ᒥᑦ) ᒪᓕᒃᑕᐅᓂᐊᖅᐳᑦ ᑭᓯᐊᓂ ᑖᒃᑯᐊ ᑲᑎᒪᔨᕋᓛᑦ ᐃᓚᖃᕐᓂᐊᖅᐳᑦ 
ᒪᕐᕉᖕᓂ (2) ᔫᓂᐊᓐ ᓯᕗᓕᖅᑎᓂᑦ ᐃᓚᒋᔭᐅᔪᓂᑦ ᐊᑎᓕᐊᖑᓯᒪᙱᑦᑐᓂ ᐃᖢᐃᓪᓕᕈᑕᐅᔪᒥᑦ 
ᐊᒻᒪᓗ ᐃᓚᒋᔭᐅᔪᒥ ᑎᓕᔭᐅᔪᒥᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᖏᑕ 
ᑲᓇᑕᒥ. 
 
e) ᖃᓄᐃᓐᓂᐅᔪᒥ ᓴᖑᓐᓂᐊᕈᓐᓇᕐᒥᑦ ᑎᑎᕋᖅᑕᐅᔪᒥ ᐃᓚᖓᓐᓂ 2 ᐊᕕᒃᑐᖅᓯᒪᒃᑲᓐᓂᖅᑐᓂ-
ᐃᓚᖓᓐᓂ d-ᒥ, ᔫᓂᐊᓐ ᐊᖓᔪᖅᑳᖓ ᓴᖅᑭᑎᑦᑎᓂᐊᖅᐳᖅ ᓴᖅᑭᑎᑦᑎᓂᖃᕐᓗᓂᓘᓐᓃᑦ 
ᑲᑎᒪᔨᕋᓛᒥᑦ ᕿᒥᕐᕈᓂᕐᒧᑦ ᖃᓄᐃᓐᓂᐅᔪᓂ ᓴᖑᓐᓂᐊᕈᓐᓇᐅᔪᒥᑦ ᐊᒻᒪᓗ, ᐱᔭᕆᐊᖃᖅᐸᑦ, 
ᑐᓵᓂᖅᑕᖃᖅᑎᑦᑎᓗᓂ ᓄᓇᓕᖕᓂ ᔫᓂᐊᓐ-ᖓᓂ ᐅᕝᕙᓘᓐᓃᑦ ᐊᕕᒃᑐᖅᓯᒪᒃᑲᓐᓂᖅᑐᓂ-
ᓄᓇᓕᖕᓂ ᔫᓂᐊᓐ ᓴᖑᓐᓂᐊᕈᓐᓇᐅᑎᑦᑎᔪᒧᑦ. ᓇᓕᐊᖕᓂᑐᐃᓐᓇᖅ ᑕᒪᐃᑎᒍᑦ ᐅᓂᒃᑳᓕᐊᒥ, 
ᐃᓚᖃᕐᓗᓂ ᖃᓄᖅᑑᕈᑎᒃᓴᐅᖁᔭᐅᔪᓂ, ᑐᓂᔭᐅᓂᐊᖅᐳᖅ ᔫᓂᐊᓐ ᓯᕗᓕᖅᑎᓄᑦ ᑲᑎᒪᔨᕋᓛᑦ 
ᐃᒃᓯᕙᐅᑕᕆᔭᖓᓄᑦ. 
 
f) ᐃᓂᖅᑎᕆᓂᖃᕆᐊᖃᕈᓂ ᐊᖏᖅᑕᐅᖅᑳᕆᐊᖃᕋᔭᖅᐳᖅ ᒪᕐᕉᖑᔪᓂᑦ-ᐱᖓᓱᓂᑦ 
ᐅᓄᕐᓂᖅᓴᐅᔪᓂ ᓂᕈᐊᕐᓂᐅᔪᒥᑦ ᔫᓂᐊᓐ ᓯᕗᓕᖅᑎᓂᑦ. ᐃᓂᖅᑎᖅᑕᐅᔪᖅ ᐃᓚᒋᔭᐅᔪᖅ 
ᐅᕝᕙᓘᓐᓃᑦ ᐃᓚᒋᔭᐅᔪᓂᑦ ᓴᖑᓐᓂᐊᕈᓐᓇᕐᒥᑦ ᑎᑎᕋᕈᓐᓇᖅᐳᑦ ᐃᓱᒪᓕᐊᖑᔪᒥᑦ 
ᓯᕗᓕᖅᑎᓄᑦ  ᔫᓂᐊᓐᒥ ᑲᑎᓐᓂᐅᔪᒥᑦ. 
 
g) ᖃᓄᐃᓐᓂᐅᔪᓂ ᓯᕗᓕᖅᑏᑦ ᐊᖏᕐᓂᖃᕈᑎᒃ ᖃᓄᖅᑑᕈᑕᐅᔪᒥ 
ᓄᖃᖓᑲᐃᓐᓇᖅᑎᑕᐅᓂᕐᒧᑦ ᐃᓚᒋᔭᐅᔪᓄᑦ, ᑖᒃᑯᐊ ᖃᓄᖅᑑᕈᑕᐅᔪᑦ ᑐᓂᔭᐅᔭᕆᐊᖃᖅᐳᑦ 
ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᑲᓇᑕᒥ ᐱᓕᕆᐊᖑᓂᐊᖅᑐᒥ 
ᒪᓕᒡᓗᑎᒃ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᑲᓇᑕᒥ ᒪᓕᒐᖓᓐᓂᑦ 
ᔫᓂᐊᓐ ᐊᖓᔪᖅᑳᖓᓄᑦ. 
 
8) ᑲᔪᓰᓐᓇᖅᑐᒃᑯᑦ ᐅᖃᖃᑎᒌᖕᓂᒃᑯᑦ  
 
 
1. ᑲᔪᓰᓐᓇᖅᑐᒃᑯᑦ ᐅᖃᖃᑎᒌᖕᓂᒃᑯᑦ ᑲᑎᒪᔨᕋᓛᑦ  
 
a) ᑲᔪᓰᓐᓇᖅᑐᒃᑯᑦ ᐅᖃᖃᑎᒌᖕᓂᒃᑯᑦ ᑲᑎᒪᔨᕋᓛᖏᑦ ᐋᔩᖃᑎᖃᕐᓂᕐᒧᑦ ᐃᓂᖃᖅᑐᐃᓐᓇᓄᑦ 
ᐊᑕᐅᓯᕐᒥ ᓄᓇᓕᐅᔪᒥ ᓴᓇᓯᒪᓂᐊᖅᐳᑦ ᐃᓚᒋᔭᐅᔪᓂᑦ ᐋᔩᖃᑎᒌᖕᓂᕐᒧᑦ ᐃᓚᒋᔭᐅᔪᓂᑦ, 
ᓄᓇᓕᖕᓂ ᔫᓂᐊᓐᐊᖓᔪᖅᑳᒥᑦ ᓇᓗᓇᐃᖅᑕᐅᓯᒪᔪᒥᓪᓘᓐᓃᑦ ᐊᕕᒃᑐᖅᓯᒪᔪᓂ ᐊᖓᔪᖅᑳᖅ 
ᑐᖓᓕᖓᓂᑦ ᓇᓗᓇᐃᖅᑕᐅᓯᒪᔪᒥᓪᓘᓐᓃᑦ. ᐃᓚᒋᔭᐅᔪᑦ ᑕᒪᑐᒧᖓ ᑲᔪᓰᓐᓇᖅᑐᒃᑯᑦ 



ᐅᖃᖃᑎᒌᖕᓂᒃᑯᑦ ᑲᑎᒪᔨᕋᓛᓂᑦ ᐃᓚᒋᔭᐅᙱᑦᑐᓂ ᐋᔩᖃᑎᒌᖕᓂᕐᒧᑦ ᓂᓪᓕᕈᓐᓇᕐᓂᐊᖅᐳᑦ 
ᑭᓯᐊᓂ ᓂᕈᐊᕈᓐᓇᔾᔮᙱᓚᑦ. 
 
b) ᑲᔪᓰᓐᓇᖅᑐᒃᑯᑦ ᐅᖃᖃᑎᒌᖕᓂᒃᑯᑦ ᑲᑎᒪᔨᕋᓛᑦ ᐃᓚᒋᔭᐅᔪᓄᑦ ᐃᖅᑲᓇᐃᔮᓕᖕᓂ ᖁᓪᓕᖅ 
ᐆᒻᒪᖅᑯᑎᓕᕆᔨᓄᑦ ᑎᒥᖁᑎᐅᔪᓄᑦ (QEC) ᓴᓇᓯᒪᓂᐊᖅᐳᑦ ᐱᖓᓱᓂ ᐋᔩᖃᑎᖃᕐᓂᕐᒧᑦ 
ᐃᓚᒋᔭᐅᔪᓂᑦ ᓂᕈᐊᖅᑕᐅᓯᒪᔪᓂ ᐅᕙᙵᑦ ᐊᒻᒪᓗ ᐅᑯᓇᙵᑦ ᐋᔩᖃᑎᒌᖑᔪᓄᑦ 
ᐃᓚᒋᔭᐅᔪᓄᑦ ᓄᓇᓕᖕᓂ ᔫᓂᐊᓐ-ᖓᓐᓂ ᐊᕕᒃᑐᖅᓯᒪᔪᓕᒫᓂ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᓕᖕᓂ ᔫᓂᐊᓐᐊᖓᔪᖅᑳᖅ ᐅᕝᕙᓘᓐᓃᑦ  
ᐃᓇᖏᖅᑎᖓᓂᓘᓐᓃᑦ; ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᖓᔪᖅᑳᖓᓐᓂ 
ᐅᕝᕙᓘᓐᓃᑦ  ᐃᓇᖏᖅᑎᖓᑕ ᐃᓚᐅᓂᐊᖅᐳᖅ ᓂᓪᓕᕈᓐᓇᑦᑎᐊᕐᓗᓂ, ᑭᓯᐊᓂ 
ᓂᕈᐊᕈᓐᓇᕐᓗᓂ ᓂᕈᐊᖅᑐᑦ ᐊᖏᖅᑐᑦ ᐊᖏᖏᑦᑐᓪᓗ ᓇᓕᒧᑉᐸᑕ. 
 
c) ᑲᔪᓰᓐᓇᖅᑐᒃᑯᑦ ᐅᖃᖃᑎᒌᖕᓂᒃᑯᑦ ᑲᑎᒪᔨᕋᓛᓄᑦ ᐃᓚᒋᔭᐅᔪᓄᑦ ᐃᖅᑲᓇᐃᔮᓕᖕᓂ 
ᓄᓇᕗᒻᒥ ᒐᕙᒪᒃᑯᓐᓂ (GN) ᓴᓇᓯᒪᓂᐊᖅᐳᑦ ᐊᖓᔪᖅᑳᕐᒥ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᖏᓐᓄ, ᑕᒪᕐᒥᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᓂᑦ 
ᐃᓚᒋᔭᐅᔪᓄᑦ ᑕᒪᑐᒧᖓ ᐋᔩᖃᑎᒌᖕᓂᕐᒧᑦ ᑲᑎᙵᔪᓄᑦ ᐊᒻᒪᓗ ᐊᑕᐅᓯᕐᒥ ᑭᒡᒐᖅᑐᐃᔪᒥ 
ᓄᓇᓕᖕᓂ ᔫᓂᐊᓐᒥ ᐊᒻᒪᓗ ᐊᑕᐅᓯᒃᑲᓐᓂᕐᒥᑦ ᓄᓇᓕᖕᓂ ᔫᓂᐊᓐᒥ ᑭᒡᒐᖅᑐᐃᔨᒥᑦ ᐊᑐᓂ 
300-ᖑᔪᓄᑦ ᐊᑎᓕᐅᖅᓯᒪᔪᓂ ᐃᓚᒋᔭᐅᔪᓂᑦ; 
 
2. ᑲᔪᓰᓐᓇᖅᑐᒃᑯᑦ ᐅᖃᖃᑎᒌᖕᓂᒃᑯᑦ ᑲᑎᙵᔪᐃᑦ 
 
a) ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᒐᓱᖕᓂᕐᒧᑦ ᑲᑎᙵᔪᐃᑦ 
ᐃᖅᑲᓇᐃᔭᖅᑎᓄᑦ ᓄᓇᕗᒻᒥ ᒐᕙᒪᒃᑯᓐᓂ ᐃᓚᖃᕐᓂᐊᖅᐳᑦ ᐊᖓᔪᖅᑳᒥᑦ ᐊᒻᒪᓗ ᑕᓪᓕᒪᓂᑦ 
ᐃᓚᒋᔭᐅᔪᓂᑦ ᓂᕈᐊᖅᑕᐅᓯᒪᔪᓂ ᑲᔪᓰᓐᓇᖅᑐᒃᑯᑦ ᐅᖃᖃᑎᒌᖕᓂᒃᑯᑦ ᑲᑎᒪᔨᕋᓛᓂᑦ, ᐊᒻᒪᓗ 
ᓄᑖᙳᖅᐸᓪᓕᐊᔪᓂ ᐃᖅᑲᓇᐃᔭᖅᑎᐅᔪᓂᑦ ᑐᓂᔭᐅᔪᒥᑦ ᑭᒃᑯᑐᐃᓐᓇᕐᓄᑦ 
ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᖏᓐᓂᑦ ᑲᓇᑕᒥ. 
 
b) ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᒐᓱᖕᓂᕐᒧᑦ ᑲᑎᙵᔪᐃᑦ 
ᐃᖅᑲᓇᐃᔭᖅᑎᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᓄᑦ ᑎᒥᖁᑎᐅᔪᓄᑦ ᐃᓚᖃᕐᓂᐊᖅᐳᑦ 
ᐊᖓᔪᖅᑳᒥᑦ  ᐃᓇᖏᖅᑎᖓᓂᓘᓐᓃᑦ ᐊᒻᒪᓗ ᐱᖓᓱᓂ ᐃᓚᒋᔭᐅᔪᓂ ᓂᕈᐊᖅᑕᐅᓯᒪᔪᓂ  
ᑲᔪᓰᓐᓇᖅᑐᒃᑯᑦ ᐅᖃᖃᑎᒌᖕᓂᒃᑯᑦ ᑲᑎᒪᔨᕋᓛᓂᑦ, ᐊᒻᒪᓗ ᓄᑖᙳᖅᐸᓪᓕᐊᔪᓂ 
ᐃᖅᑲᓇᐃᔭᖅᑎᐅᔪᓂᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᕐᒧᑦ ᑲᑐᔾᔨᖃᑎᒌᖏᓐᓂᑦ ᑲᓇᑕᒥ. 
 
c) ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᒐᓱᖕᓂᕐᒧᑦ ᑲᑎᙵᔪᐃᑦ 
ᐃᖅᑲᓇᐃᔭᖅᑎᓄᑦ ᐋᔩᖃᑎᒌᖕᓂᒃᑯᑦ ᑲᑎᙵᔪᓄᑦ ᐃᓂᖃᖅᑐᐃᓐᓇᓄᑦ ᐊᑕᐅᓯᕐᒥ 
ᓄᓇᓕᐅᔪᒥ ᓴᓇᓯᒪᓂᐊᖅᐳᑦ ᐃᓚᒋᔭᐅᒧᓂ ᒪᕐᕈᓪᓗᐊᓂ ᐋᔩᖃᑎᒌᖕᓂᕐᒧᑦ ᑲᑎᙵᔪᓂ 
ᐃᓚᒋᔭᐅᔪᓂᑦ (ᒪᓕᒡᓗᓂ ᐱᑕᖃᖅᑎᑦᑎᓂᐅᔪᓂ ᒪᓕᒃᑕᖓᓐᓄᑦ ᐊᑕᖏᖅᖢᑎᒃ 
ᐊᖏᖃᑎᒌᒍᑎᒋᓯᒪᔭᖓᑦ). 
 
9) ᑐᐊᕕᕐᓇᖅᑐᓄᑦ ᑮᓇᐅᔭᖃᖅᑎᑕᐅᔪᑦ 



 
ᑕᒪᓐᓇ ᑮᓇᐅᔭᖃᖅᑎᑕᐅᔪᑦ ᐊᑐᖅᑕᐅᕙᖕᓂᐊᖅᐳᖅ ᐃᓱᒪᖅᓲᑕᐅᓗᓂ ᓄᓇᕗᒻᒥ 
ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᖏᓐᓄᑦ ᐱᔾᔪᑎᓕᖕᒥ ᐃᑲᔪᖅᓱᐃᓂᕐᒧᑦ 
ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᑕ ᐃᓚᒋᔭᐅᔪᓄᑦ ᐊᒻᒪᓗ ᑮᓇᐅᔾᔭᒃᓴᖏᑦᑐᓄᑦ 
ᑲᑐᔾᔨᖃᑎᒌᖑᔪᓄᑦ ᑐᒃᓯᕋᑐᐃᓐᓇᕆᐊᓕᖕᓂ ᐃᑲᔪᕈᑎᒃᓴᓂᑦ. ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑕ ᓯᕗᓕᖅᑎᖏᑦ ᑎᑎᕋᖅᑕᐅᓯᒪᔪᒥ ᐅᓄᕐᓂᖅᓴᐅᔪᓂ 
ᓂᕈᐊᕐᓂᖃᕆᐊᖃᕋᔭᖅᐳᑦ ᑕᒪᒃᑮᓄᑦ ᐊᑭᓕᐅᑕᐅᔪᓄᑦ.  
 
ᑕᒪᒃᑯᐊ ᐊᑭᓕᐅᑕᐅᔪᑦ ᐃᓚᖃᖅᐳᑦ ᑭᓯᐊᓂ ᑭᒡᓕᖃᕐᓇᑎᒃ ᖄᒃᑲᓐᓂᐊᒍᑦ ᓄᓇᕗᒻᒥ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᓄᖅᑲᖓᓚᐅᑲᑦᑎᐊᕈᒪᑦᑎᐊᒻᒪᕆᖕᓂᕐᒧᑦ ᐊᑭᓕᐅᑎᓄᑦ, 
ᐊᔪᖅᓴᕐᓂᕐᒧᑦ ᑮᓇᐅᔭᖃᖅᑎᑕᐅᔪᑦ ᐊᒻᒪᓗ ᑮᓇᐅᔾᔭᒃᓴᖏᑦᑐᓄᑦ ᑲᑐᔾᔨᖃᑎᒌᖑᔪᓄᑦ 
ᑐᒃᓯᕋᖅᑐᓄᑦ. 
 
 
10) ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᖃᖅᑎᑕᐅᔪᑦ 
 
ᑕᒪᓐᓇ ᑮᓇᐅᔭᖃᖅᑎᑕᐅᔪᑦ ᐊᖏᕐᓂᖃᕆᐊᖃᕐᓂᐊᖅᐳᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑕ ᓯᕗᓕᖅᑎᓂᑦ ᐱᔾᔪᑎᓕᖕᒥ ᐃᑲᔪᖅᓱᐃᓂᕐᒧᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᑕ ᐃᓚᒋᔭᐅᔪᓄᑦ ᐃᓚᐅᓂᕐᒧᑦ ᔫᓂᐊᓐᒧᑦ ᐃᓕᓐᓂᐊᕐᓂᐅᔪᓂ, 
ᐃᓕᓐᓂᐊᕐᓂᐅᔪᑦ ᓲᕐᓗ ᑲᓇᑕᒥ ᐃᖅᑲᓇᐃᔭᖅᑎᓄᑦ ᑲᑎᒪᔨᐅᓂᕐᒧᑦ ᐃᓕᓐᓂᐊᕐᓂᐅᔪᓂᑦ. 
ᑲᒪᒋᔭᒃᓴᕆᓂᐊᖅᐸᖓᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᓂᑦ 
ᑲᑎᒪᔨᕋᓛᖏᑕ ᐃᓕᓐᓂᐊᖅᑐᓕᕆᓂᕐᒧᑦ ᕿᒥᕐᕈᔭᐅᓂᖏᓐᓂ ᑐᒃᓯᕋᖅᑐᓕᒫᓂᑦ ᐊᒻᒪᓗ 
ᖃᓄᖅᑑᕈᑎᓕᐅᕐᓗᑎᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᓯᕗᓕᖅᑎᓄᑦ 
ᐊᖏᖅᑕᐅᓂᕐᒧᑦ. ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑕ ᓯᕗᓕᖅᑏᑦ ᑎᑎᕋᖅᓯᒪᔪᒥ 
ᓂᕈᐊᕐᓂᖃᕆᐊᖃᕋᔭᖅᐳᑦ ᑕᒪᒃᑮᓄᑦ ᐊᑭᓕᐅᑕᐅᔪᓄᑦ.  
 
 


